
ОБЩА ЧАСЦ

599.

На основи члена 3. Покраїнскей скупштинскей одлуки о Про-
грами унапредзеня социялней защити у Автономней покраїни 
Войводини («Службени новини АПВ», число 14/2015) и члена 35. 
и 36. пасус 2. Покраїнскей скупштинскей одлуки о Покраїнскей 
влади («Службени новини АПВ», число 37/2014), а у вязи зоз чле-
ном 10. Покраїнскей скупштинскей одлуки о буджету Автономней 
покраїни Войводини за 2025. рок («Службени новини АПВ», число 
57/2024) и члена 20. Закона о социялней защити («Службени глаш-
нїк РС», число 24/2011 и 117/2022 – одлука УС),  Покраїнска влада, 
на схадзки хтора отримана 28. мая 2025. року, п р и н є с л а

ОДЛУКУ
О ВИМЕНКИ ОДЛУКИ О ПОСТУПКУ И КРИТЕРИЮМОХ 

ЗА ДОДЗЕЛЬОВАНЄ СРЕДСТВОХ ПОКРАЇНСКОГО 
СЕКРЕТАРИЯТУ ЗА СОЦИЯЛНУ ПОЛИТИКУ, 

ДЕМОҐРАФИЮ И РОВНОПРАВНОСЦ ПОЛОХ ЗА 
РЕАЛИЗАЦИЮ ПРОГРАМИ УНАПРЕДЗЕНЯ СОЦИЯЛНЕЙ 

ЗАЩИТИ У АВТОНОМНЕЙ ПОКРАЇНИ ВОЙВОДИНИ У 
2025. РОКУ

Член 1.

У Одлуки о поступку и критериюмох за додзельованє сред-
ствох Покраїнского секретарияту за социялну политику, де-
моґрафию и ровноправносц полох за реализацию Програми уна-
предзеня социялней защити у Автономней покраїни Войводини 
у 2025. року («Службени новини АПВ», число 10/2025), у члену 3. 
пасус 1. ше меня и вон глаши:

«Средства зоз члена 2. тей одлуки мож додзелїц установом со-
циялней защити зоз шедзиском на териториї Автономней покраїни 
Войводини и давательом услугох социялней защити – здруженьом 
гражданох хтори уписани до реґистру у компетентним орґану за 
програми яки ше реализує на териториї Автономней покраїни Во-
йводини за финансованє, односно софинансованє програмох, ми-
рох и активносцох за стимулованє и розвой нових и унапредзованє 
квалитету иснуюцих услугох социялней защити же би ше обезпе-
чело даванє адекватней, квалитетней услуги, у складзе зоз специ-
фичнима потребами дзецох и младих – без родительского стараня 
або у ризику од траценя родительского стараня; зоз завадзанями 
у розвою; у зраженю з родичами, старательом и заєднїцу; жерт-
вом тарґовини з людзми; одроснутим и старшим чий благостан, 
безпечносц и продуктивни живот у дружтве загрожени з ризиками 
пре старосц, инвалидитет, хороту, фамелийни и други животни 
обставини, як и потребом найхудобнєйших гражданох и фамелий-

ом хтори ше зочую зоз препреченями у обезпечованю еґзистенци-
ялного минимуму, пре хтори су нє у можлївосци досцигнуц або 
отримац квалитет живота на задоволююцим уровню.»

Член 2.

Тота одлука ступа на моц по обявйованю у «Службених нови-
нох Автономней покраїни Войводини». 

ПОКРАЇНСКА ВЛАДА

Число: 002321670 2025 09413 000 000 060 070 04 002
Нови Сад, 28. мая 2025. року

ПРЕДСИДАТЕЛЬ
Покраїнскей влади,

Мая Ґойкович, с.р.

600.

На основи члена 79. пасус 3. и 4. Закона о дзивини и ловстве 
(«Службени глашнїк РС», число 18/10, 95/18 – др. закон и 92/23 – др. 
закон), члена 11. и 23. пасус 3. Покраїнскей скупштинскей одлуки 
о буджету АП Войводини за 2025. рок («Службени новини АПВ», 
число 57/24), член 16. и 33. Покраїнскей скупштинскей одлуки о по-
країнскей управи («Службени новини АП Войводини», число 37/14, 
54/14 – др. одлука, 37/16, 24/19, 66/20, 38/21 и 22/25), а у вязи зоз По-
країнску скупштинску одлуку о рочней програми хаснованя сред-
ствох з Буджетного фонду за розвой ловства Автономней покраїни 
Войводини у 2025. року («Службени новини АП Войводини», чис-
ло 57/24) и зоз членом 16. Правилнїка о запровадзованю конкурсох 
хтори розписує Покраїнски секретарият за польопривреду, водо-
привреду и лєсарство («Службени новини АПВ», число 24/25), По-
країнски секретарият за польопривреду, водопривреду и лєсарство 
(у дальшим тексту: Покраїнски секретарият), приноши

ПРАВИЛНЇК 
ЗА РОЗПОДЗЕЛЬОВАНЄ СРЕДСТВОХ З БУДЖЕТНОГО 

ФОНДУ ЗА РОЗВОЙ ЛОВСТВА АП ВОЙВОДИНИ ЗА 2025. 
РОК

Общи одредби

Член 1.

Зоз Правилнїком за додзельованє стимулуюцих средствох (у 
дальшим тексту: Правилнїк) ше предписує наменки, висину и 
способ додзельованя средствох, право и условия участвованя на 

конкурсу и документацию яку ше подноши ґу прияви, поступанє 
зоз приявами хтори нєблагочасни и нєкомплетни, розпатранє 
приявох и одлучованє о додзельованю средствох, критериюми 
и бодованє за додзельованє средствох, контракт о реализациї 
активносцох, реализацию контрактових обовязкох, плаценє ро-
ботох, провадзенє реализациї контракту, закончуюци одредби 
и други питаня хтори значни за реализацию точки III Програми 
хаснованя средствох з Буджетного фонду за розвой ловства Авто-
номней покраїни Войводини у 2025. року, хтори часц Покраїнскей 
скупштинскей одлуки о програми хаснованя средствох з Буджет-
ного фонду за розвой ловства Автономней покраїни Войводини у 
2025. року («Службени новини АПВ», число 57/24).

Програму зоз пасуса 1. того члена принєсла Скупштина Авто-
номней покраїни Войводини, а Покраїнски секретарият за польо-
привреду, водопривреду и лєсарство (у дальшим тексту: Секрета-
рият) задлужени за єй реализацию. 

Наменки за яки мож хасновац стимулуюци средства

Член 2.

Прилаплїви трошки за реализацию активносцох – Виробок и 
реализацию програмох и проєктох розвою ловства и унапредзенє 
стану популациї дзивини и єй бивальнїкох у АП Войводини (Глава 
III точка 1. и 2. Програма) – софинансованє вибудови ловно-тех-
нїчних обєктох и финансованє виробку и реализациї програмох и 
проєктох розвою ловства и унапредзенє стану популациї дзивини 
и єй бивальнїкох, за набавку живей дзивини, набавку теренских 
превозкох, пошореньох за припатранє и мониторинґ ловискох и 
дзивини за ловочуварску и фахову службу – пошореньох за ноцне 
припатранє – термовизийни пошореня, месалатови або месалатови 
з далїномером, автоматични соларни кармилки за дзивину, опрему 
за продукцию фазанскей дзивини, оплодзених вайцох або матич-
ного чупору (фазанска дзивина) и покарми за дзивину у штучним 
одхове, финансованє виглєдованя реалного приросту заяцох у АП 
Войводини, финансованє виробку и реализациї проєктох промо-
циї ловства у АП Войводини и субвенционованє трошкох осиґу-
раня хасновательох ловискох за наступни ловни рок и то чкоди од 
дзивини на шацох и чкоди од вдереня дзивини у транспорту, як и 
трошкох осиґураня од пошлїдкох нєщесца – нєзґоди у лову, и то за 
случай шмерци пре нєзґоду и случай тирвацого инвалидитету як 
пошлїдок нєщесца тоти: 

1.а – Набавка одроснутих єдинкох живей дзивини – фазанох 
(Phasianus colchicus) за потреби уношеня до ловискох

– Трошки набавки и транспорту дзивини до ловиска.

1.а – Вибудов поїскох за дзивину и набавка опреми за студнї 
и поїлки за дзивину

– Пририхтованє жеми за правенє поїскох за дзивину;
– Машинске або ручне копанє поїлкох за дзивину;
– Набавка опреми за студнї и поїлкох за дзивину.

1.б – Набавка живей дзивини – ярабици (Perdix perdix) за 
потреби уношеня до ловискох

– Трошки набавки и транспорту дзивини до ловиска.

1.в – Вибудов и реконструкция ловно-технїчних обєктох и 
набавка живей дзивини у ловискох окремней наменки

– Чисценє и пририхтованє терену;
– Поставянє слупох, дротох, виробок фундаментох и подобне;
– Набавка слупох, древох, дротох и другого материялу у 

складзе зоз проєктом;
– Услуги роботи на вибудови ловно-технїчних обєктох, 

окрем приманя стаємно занятих роботнїкох;
– Опрема обєкту (кармилки, поїлки, ступки и др.);
– Трошки набавки и транспорту дзивини до ловиска;
– Трошки набавки и виробку ловно-технїчних обєктох – ав-

томатичних кармилкох за дзивину.

2.а – Набавка теренскей превозки за фахову и ловочуварску 
службу хасновательох ловиска

– Трошки набавки теренскей превозки.

2.б, 2.в, 2.г, 2.д, 2.дь, 2.е и 2.ж – Набавка службеней ро-
ботней униформи за ловочуварску и фахову службу, на-
бавка опреми, пошореньох за припатранє и мониторинґ 
дзивини за ловочуварску и фахову службу, пошореньох за 
дньове-ноцне и термалне розпатранє и знїманє, меселато-
вох або меселатови з далїномером, автоматичних кармил-
кох за дзивину, опреми за обєкти за приєм и препатрунок 
одштрелєней дзивини и опреми за продукцию фазанских 
курчатох и оплодзених вайцох або матичного чупору (фа-
занску дзивину) и покарми за дзивину у штучним одхове и 
набавка опреми за оценьованє трофейох єленьскей и сар-
ньовей дзивини

– Трошки набавки службеней роботней униформи за ловочу-
варску и фахову службу;

– Трошки набавки месалатова або месалатова з далїноме-
ром,

– Трошки набавки пошореньох з далїномером за дньово-но-
цне и термалне припатранє и знїманє;

– Трошки набавки автоматичних кармилкох за дзивину;
– Трошки набавки опреми за обєкти за приєм и препатрунок 

одштрелєней дзивини;
– Трошки набавки опреми за продукцию фазанских курча-

тох;
– Трошки набавки оплодзених вайцох або матичного чупору 

(фазанска дзивина);
– Трошки набавки покарми за дзивину у штучним одхове;
– Трошки набавки опреми за оценьованє трофейох єлень-

скей або сарньовей дзивини.

2.з – Виглєдованє реалного приросту заяцох у АП Войводи-
ни

– Трошки набавки лабораторийного потрошного материялу 
и опреми;

– Трошки анґажованя фахових особох;
– Трошки збераня прикладнїкох;
– Трошки виробку и посиланя резултатох виглєдованьох хас-

новательом ловиска;
– Трошки виробку звитох, режийни трошки и др.

2. и – Виробок и реализация проєкту промоциї ловства у 
АП Войводини – адаптация и опреманє едукативного центру 
ловства з викладбову поставку

– Трошки набавки опреми и меблю.

2.й – Субвенционованє трошкох осиґураня хасновательох 
ловискох на мено чкоди яку спричинї дзивина за наступни 
ловни рок и то од чкоди яку спричинї дзивина на шацох и чко-
ди од вдераня дзивини у транспорту, як и трошкох осиґураня 
од пошлїдкох пре нєщешлїви случай – нєзґоди у ловох, и то за 
случай шмерци пре нєзґоду и случай тирвацого инвалидитету 
як пошлїдку нєщешлївого случаю

– Трошки контрактованя полиси осиґураня.

Средства хтори ше додзелює нє мож хасновац за:

1) вимирйованє порциї на додату вредносц за явни подприєм-
ства;

2) трошки банкарскей провизиї, трошки за рученє и подобни 
трошки або надополнєня;

3) трошки бруто заробкох занятих;
4) трошки проєктованя; 
5) трошки ґеодетских знїманьох и означованя;
6) трошки набавки алату и механїзациї;
7) додатни и нєпредвидзени трошки роботох.

Висина и способ додзельованя средствох

Член 3.

Вкупна сума безповратних средствох хтори ше додзелює по тим конкурсу виноши 111.665.265,00 динари. 

Софинансованє вибудови, реконструкциї, санациї и набавки ловно-технїчних обєктох и финансованє набавки живей дзивини до 
100% за точку 1.а, 1.б и 1.в у вкупней суми до 70.000.000,00 динари и то за:

1.a – софинансованє набав-
ки живей дзивини до 100%, у 
суми до 37.000.000,00 дин.

– набавку одроснутих єдинкох жи-
вей дзивини – фазанох (Phasianus 
colchicus) за потреби уношеня до ло-
вискох у периодзе октобер – децем-
бер.

до 100%
– у суми до 400.000,00 динари 

по єдним ловиску, а у складзе 
з прилапеним проєктом.

– Вибудов поїскох за дзивину и набавка 
опреми за студнї и поїлки за дзивину до 90%

– у суми до 400.000,00 дина-
ри по гектаре, а у складзе зоз 
прилапеним проєктом.

1.б – финансованє набав-
ки живей дзивини у суми до 
8.000.000,00 динари

– набавку живей дзивини польскей яра-
бици (Perdix perdix) за потреби уно-
шеня до ловискох, дзе при каждим 
випоручованю до одредзеного лови-
ска, число випоручених єдинкох у чу-
поре нє шме буц менше як 30 єдинки.

до 100% – у складзе зоз прилапеним 
проєктом.

1.в – софинансованє вибу-
дови и набавки ловно-технїч-
них обєктох у ловискох окрем-
ней наменки и набавка живей 
дзивини у ловискох окремней 
наменки у вкупней суми до 
25.000.000,00 дин.

– софинансованє вибудови и рекон-
струкциї ловно-технїчних обєктох у 
ловискох окремней наменки

до 90% – у складзе зоз прилапеним 
проєктом.

– набавка живей дзивини у ловискох 
окремней наменки до 100% – у складзе зоз прилапеним 

проєктом

Набавка опреми за фахову и ловочуварску службу хасновательох ловискох (теренски превозки, службени униформи за фахову и 
ловочуварску службу, пошореня за припатранє и мониторинґ ловискох и дзивини за ловочуварску и фахову службу – пошореня за 
ноцне припатранє – термовизийне пошоренє и други пошореня за припатранє и провадзенє дзивини у функциї розвою мониторинґу 
и защити дзивини и ловискох, меселатови, соларни автоматични кармилки за дзивину, опрему за обєкти за приєм и препатрунок 
одштрелєней дзивини, опрему за продукцию фазанскей дзивини, оплодзених вайцох або матичного чупору (фазанску дзивину) и 
покарми за дзивину у штучним одхове, финансованє виглєдованя реалного приросту заяцох у АП Войводини, виробку и реализа-
циї проєкту промоциї ловства у АП Войводини и софинансованє виробку и субвенционованє трошкох осиґураня хасновательох 
ловискох на мено чкоди яку спричинї дзивина за наступни ловни рок и то чкоди яку дзивина спричинї на шацох и чкоди од вдераня 
дзивини у транспорту, як и трошки осиґураня од пошлїдкох пре нєщешлїви случай – нєзґоди у ловох и то за случай шмерци пре 
нєзґоду и случай тирвацого инвалидитету яки настал як пошлїдок нєщешлївого случаю, у суми до 41.665.265,00 динари и то за:

2.а – теренски превозки

– набавку новей або половней терен-
скей превозки, зоз тим же половна 
теренска превозка нє може буц стар-
ша як 10 роки

до 90%

– у суми до 850.000,00 дин., по 
хасновательови ловиска, у 
складзе зоз прилапеним проєк-
том, по хасновательови ловиска

2.б Трошки набавки 
службеней роботней уни-
форми за ловочуварску и 
фахову службу

– набавку службеней роботней уни-
форми за ловочуварску и фахову 
службу

до 90%
– у суми до 105.000,00 динари, по 

єдним комплету службеней ро-
ботней униформи

2.в – меселатов (найвецей 
єден зоз обидвох файтох ме-
селатовох по ловиску)

– меселатов зоз защиту од води и за-
молговеня, з одпорносцу на нїзки 
температури або

до 90%

– у суми до 80.000,00 динари по 
єдним меселатову або

– меселатов зоз далїномером и защи-
ту од води и замолговеня, зоз одпор-
носцу на нїзки температури

– у суми до 170.000,00 динари по 
єдним меселатове

2.г – пошореня з далїно-
мером за дньово-ноцне и 
термалне припатранє и знї-
манє

– набавки пошореньох зоз далїноме-
ром за дньово-ноцне припатранє и 
знїманє, зоз найменшу IP67 защи-
ту на водоодпорносц, нїзку темпе-
ратуру и вдереня и зоз найменшу 
далєкосцу детекциї 1.200 метери

до 90% – у суми до 200.000,00 динари по 
єдним пошореню

2.д – кармилки за дзивину – соларни автоматични кармилки за 
дзивину зоз провадзацу опрему до 90%

– у суми до 30.000,00 дин. по єд-
ней кармилки зоз опрему, за 
найвецей три кармилки по ло-
виску

2.дь – опреманє обєктох 
за приманє и препатрунок 
одштрелєней дзивини

– опрема за обєкти за приєм и препа-
трунок одштрелєней дзивини. до 90%

– у суми до 600.000,00 дин., по 
хасновательови ловиска, a у 
складзе зоз прилапеним проєк-
том

2.е – опреманє обєктох за 
продукцию фазанскей дзи-
вини и набавку покарми за 
дзивину у штучним одхове.

– опрема за продукцию фазанскей 
дзивини, оплодзених вайцох або на-
бавку матичного чупору (фазанска 
дзивина)

до 90%

– у суми до 300.000,00 дин. по єд-
ним обєкту, а у складзе зоз ка-
пацитетом и прилапеним проєк-
том

– покарма за дзивину у штучним одхо-
ве

– у суми до 400.000,00 дин. по єд-
ним реґистрованим обєкту, а у 
складзе зоз капацитетом и при-
лапеним проєктом

2.ж – трошки набавки 
опреми за оценьованє тро-
фейох єленьскей або сарньо-
вей дзивини

– набавка опреми за оценьованє тро-
фейох єленьскей або сарньовей дзи-
вини

до 90%

– у суми до 30.000,00 динари по 
єдним комплету опреми и по-
шореньох, а за найвецей єдну 
файту трофейней дзивини по 
хасновательови ловиска

2.з – финансованє виглє-
дованя реалного прирасту 
заяцох у АП Войводини

– финансованє виглєдованя реалного 
приросту заяцох у АП Войводини до 100% – у суми до 2.000.000,00 дин.

2.и – софинансованє ви-
робку и реализациї проєкту 
промоциї ловства у АПВ

– опреманє помоцних просторийох 
едукативного центру ловства до 90%

– у суми до 3.000.000,00 дина-
ри, а у складзе зоз прилапеним 
проєктом

2.й – субвенционованє 
трошкох осиґураня

– Субвенционованє трошкох осиґура-
ня хасновательох ловискох на мено 
чкоди яку спричинї дзивина за на-
ступни ловни рок и то чкоди яку 
дзивина спричинї на шацох и чко-
ди од вдераня дзивини у транспорту, 
як и трошки осиґураня од пошлїд-
кох пре нєщешлїви случай – нєзґо-
ди у ловох, и то за случай шмерци 
пре нєзґоду и случай тирвацого ин-
валидитету як пошлїдку нєщешлїво-
го случаю.

до 90% – у суми до 6.500.000,00 динари

Право участвованя на конкурсу 

Член 4.

Хаснователє средствох по тим конкурсу то хаснователє ло-
вискох, ловних ревирох, ловарски союзи и привредни дружтва 
хтори реґистровани за дїялносц ловства, хтори ше занїмаю з уна-
предзеньом ловства АП Войводини.

Привредне дружтво може витвориц право на стимулациї кед є 
класоване до микро и малей правней особи, у складзе зоз Законом о 
привредних дружтвох («Службени глашнїк РС», число 36/2011, 99/2011, 
83/2014, 5/2015, 44/2018, 95/2018 и 91/2019) и Законом о рахунководстве 
(«Службени глашнїк РС», число 73/2019 и 44/2021 – др закон).

За средства зоз точки 1.а, 1.б, 2.а, 2.б, 2.в, 2.г, 2.дь, 2.е и 2.ж 
можу конкуровац хаснователє отворених ловискох, а хаснователє 
ловискох окремней наменки можу конкуровац за точку 1.в и 2.б.

За средства зоз точки 2.з можу конкуровац привредни дружтва 
хтори реґистровани за окончованє дїялносци ловства, хтори ше 
занїмаю зоз унапредзеньом ловства АП Войводини.

За средства зоз точки 2.и и 2.й можу конкуровац здруженя 
ловарох – ловарски союзи, хтори реґистровани за витворйованє 
общих и заєднїцких цильох у обласци ловства АП Войводини.

Условия за участвованє на конкурсу

Член 5.

Общи условия:

– Подношитель прияви нє шме мац нєвиполнєни контрак-
тово обовязки ґу Покраїнскому секретарияту за польо-
привреду, водопривреду и лєсарство з предходних рокох.

Додатни условия:

– за точки, 1.в, 2.а, 2.в, 2.дь, и часц точки 2.е – опреми за про-
дукцию фазанских курчатох тоти же за исту наменку и ло-
кацию предходни 5 роки, нє хасновал, анї нє хаснує сред-
ства з Буджетского фонду за розвой ловства АП Войводи-
ни.

Потребна документация за участвованє на конкурсу

Член 6. 

Потребна документация 

За точку 1.а – Финансованє набавки живей дзивини – фа-
занох (Phasianus colchicus) за потреби уношеня до ловискох и 
софинансованє вибудови поїскох за дзивину и набавку опреми 
за поїлки за дзивину, а у складзе зоз прилапеним проєктом:

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хтора 

ше одноши на план набавки и уношеня фазанскей дзиви-
ни до ловискох за хтори ше подноши прияву на конкурс за 
ловни 2025/2026 рок або фотокопию – вивод з ловней ос-
нови ловиска за хторе ше подноши прияву на конкурс и то 
часци хтора ше одноши на план ушорйованя и отримованя 
ловиска, ловних и ловно-технїчних обєктох;

4. фотокопию контрактох о роботи за фахову и ловочуварску 
службу зоз копиями лиценцох ЛКС.

Ґу тей наведзеней документациї за набавку фазанскей дзиви-
ни потребне доручиц и тото:

5. доказ подношителя прияви о оконченей набавки фазанскей 
дзивини у ловним 2024/2025 року, хтора муши облапяц по-
датки: Доказ о упису добавяча до реґистру за реґистрацию 
обєктох за триманє, одхов и обток животиньох у ловним 
2024/2025 року, хтори видава и водзи Управа за ветерину, 
рахунок добавяча, фотокопию виводу банки о плацених ра-
хункох, набавеним количестве, старосней структури, вред-
носци, ґу тому потребне навесц датум прилапяня одредзе-
ного числа фазанскей дзивини и локалитет, з наводзеньом 
и других фактох од значносци;

6. вияву законского заступнїка подношителя прияви о планова-
ней набавки фазанскей дзивини, хтора муши облапяц подат-
ки: Доказ о упису добавяча до Реґистру за реґистрацию обєк-
ту за триманє, одхов и обток животиньох у ловним 2025/2026 
року, хтори видава и водзи Управа за ветерину, количестве 
хторе ше набавя, старосней структури, вредносци, предра-
хунку по яким ше набавя дзивину, ґу тому потребне навесц 
датум кеди ше планує прилапиц одредзене число дзивини и 
локалитет, зоз наводзеньом и других фактох цо значни; 

7. за набавку фазанскей дзивини за потреби уношеня до ло-
вискох – проєкт насельованя фазанох зоз описом условий-
ох за бивальнїки, фахових капацитетох, технїки прилапй-
ованя, пущаня, додатного карменя и мониторинґу, яки ви-
робела особа з лиценцу особа (лиценцу Ловарскей комори 
Сербиї – файта 1 або 2).

Ґу тей наведзеней документациї за вибудов поїскох за дзивину 
и набавку опреми за поїлки за дзивину потребне доручиц и тото:

8. за вибудов поїскох за дзивину и набавку опреми за поїска 
за дзивину на жеми у власносци ловарских здруженьох 
треба доручиц вивод зоз лїстку нєрухомосцох за шицки 
катастерски парцели хтори предмет прияви (нє старши як 
30 днї) ґу хторому подношитель прияви хтори нє власнїк 
жеми доручує и контракт о аренди (ориґинални або ове-
рену копию), хтори важи найменєй 5 роки по обявйованю 
Конкурсу и скицу вибудови поїскох за дзивину и набав-
ку опреми за поїска з предмеру и предрахунком роботох и 
опреми з ПДВ, хтори виробели особи з лиценцу (лиценцу 
Ловарскей комори Сербиї – файта 1). 

За точку 1.б – Финансованє набавки живей дзивини – поль-
скей ярабици (Perdix perdix) за потреби уношеня до ловискох:

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопиї контрактох о роботи за фахову и ловочуварску 

службу зоз копиями лиценцох ЛКС;
4. проєкт насельованя польскей ярабици з описом условийох за 

бивальнїки, фахових капацитетох, технїки прилапйованя, пу-
щаня, дополнююцого карменя и мониторинґу, яки зробела осо-
ба з лиценцу (лиценцу Ловарскей комори Сербиї – файта 1); 

5. вияву законского заступнїка подношителя прияви о плано-
ваней набавки дзивини, хтора муши облапяц податки: До-
каз о упису добавяча до реґистру за реґистрацию обєкту за 
триманє, одхов и обток животиньох у ловним 2025/2026 
року, хтори видава и водзи Управа за ветерину, количестве 
хторе ше набавя, старосней структури, вредносци, предра-
хунку по яким ше набавя дзивину, ґу тому потребне навесц 
датум кеди ше планує прилапиц одредзене число дзивини 
и локалитет, з наводзеньом и других фактох цо значни.

За точку 1.в – Софинансованє вибудови и реконструкциї 
иснуюцих и нових оградох ловиска, набавки ловно-технїчних 
обєктох – автоматичних кармилкох и набавки живей дзивини 
у ловискох окремней наменки:

1. Прияву на конкурс;
2. фотокопию ришеня о упису до реґистру у Аґенциї за 

привредни реґистри;

3. фотокопию – вивод з ловней основи ловиска за часц хтора 
ше одноши на динамику високей дзивини и на план ушорй-
ованя и отримованя ловиска за ловну сезону 2025/2026;

Ґу тей наведзеней документациї потребне доручиц и тото:

4. за вибудов и реконструкцию иснуюцих и нових оградох 
ловиска, скицу вибудови або реконструкциї ловно-технїч-
них обєктох (ограда ловиска, або одховйовалїща дзивини) 
з предмеру и предрахунком и виказанима трошками мате-
риялу и роботи без ПДВ (з назначену ҐПС локацию) и по-
твердзеньом од особи цо ма лиценцу (лиценца Ловарскей 
комори Сербиї – файта 1). 

5. за набавку живей дзивини у ловискох окремней намен-
ки – проєкт зоз предрахунком за набавку живей дзивини у 
ловискох окремней наменки и оверу особи з лиценцу (ли-
ценцу Ловарскей комори Сербиї – файта 1), 

6. за набавку ловно-технїчких обєктох – автоматичних кар-
милкох за дзивину, проєкт зоз очекованима резултатами 
запровадзованя карменя дзивини зоз автоматичнима кар-
милками, хтори виробела особа цо ма лиценцу (лиценца 
Ловарскей комори Сербиї – файта 1 або 2) и предрахунком 
за набавку автоматичних кармилкох за дзивину, предраху-
ноком предавача опреми зоз технїчну спецификацию.

За точку 2.а – Софинансованє набавки опреми за ловочу-
варску и фахову службу хаснователя ловиска – теренскей пре-
возки:

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хтора 

ше на динамику популациї єленьскей и сарньовей дзивини 
и дзивей швинї за ловну сезону 2025/2026;

4. фотокопиї контрактох о роботи за фахову и ловочуварску 
службу зоз копиями лиценцох ЛКС;

5. предрахунок особи цо предава превозку зоз виказаним 
способом купованя превозки (виплацованє на рахунок до-
бавяча превозки у цалосци, кредит або лизинґ) зоз копию 
транспортней дозволи за набавку половней теренскей пре-
возки, хтора нє може буц старша як 10 роки, а за найвецей 
єдну теренску превозку по хасновательови ловиска. 

За точку 2.б – Софинансованє набавки опреми – службени 
роботни униформи за ловочуварску и фахову службу:

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хтора 

ше одноши на динамику популациї єленьовей и сарньовей 
дзивини и дзивей швинї за ловну сезону 2025/2026.;

4. фотокопиї контрактох о роботи за фахову и ловочуварску 
службу зоз копиями лиценцох ЛКС;

5. предрахунок предавача опреми зоз обовязну декларацию 
продукту (фарба, водоодпорносц, витримовносц, импреґ-
нованосц, превидносц и др.).

За точку 2.в – Софинансованє набавки меселатовох зоз за-
щиту од води и замолговеня и одпорносцу на нїзки температу-
ри або меселатовох з далїномером зоз защиту од води и замол-
говеня и одпорносцу на нїзки температури.

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хтора 

ше на динамику популациї єленьовей и сарньовей дзивини 
и дзивей швинї за ловну сезону 2025/2026;

4. фотокопиї контрактох о роботи за фахову и ловочуварску 
службу зоз копиями лиценцох ЛКС;

5. предрахунок предавача опреми зоз технїчну специфика-
цию; 



Бок 746 - Числo 28 СЛУЖБЕНИ НОВИНИ АПВ 28. май 2025.

6. кратки опис мониторинґу з очекованима резултатами за-
провадзованю мониторинґу, яки виробела особа з лиценцу 
(лиценцу Ловарскей комори Сербиї – файта 1 або 2), а за 
найвецей єдну зоз наведзених двох файтох меселатовох по 
ловиску.

За точку 2.г – Софинансованє набавки опреми за хаснова-
тельох ловискох – пошореня з далїномером за дньово-ноцне и 
термалне припатранє и знїманє 

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хтора 

ше на динамику популациї єленьовей и сарньовей дзивини 
и дзивей швинї за ловну сезону 2025/2026.;

4. фотокопиї контрактох о роботи за фахову и ловочуварску 
службу зоз копиями лиценцох ЛКС;

5. предрахунок предавача опреми з технїчну спецификацию; 
6. кратки опис мониторинґу з очекованима резултатами за-

провадзованя мониторинґу, яки виробела особа з лицен-
цу (лиценцу Ловарскей комори Сербиї – файта 1 або 2), за 
найвецей єдну од наведзених двох файтох меселатова по 
ловиску.

За точку 2.д – Софинансованє набавки автоматичних со-
ларних кармилкох за дзивину зоз провадзацу опрему 

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хтора 

ше одноши на динамику популациї єленьовей и сарньовей 
дзивини и дзивей швинї за ловну сезону 2025/2026;

4. фотокопиї контрактох о роботи за фахову и ловочуварску 
службу зоз копиями лиценцох ЛКС;

5. предрахунок предавача опреми з технїчну спецификацию; 
6. кратки опис проєкту з очекованима резултатами запровад-

зованя карменя дзивини зоз соларнима автоматичнима кар-
милками, яки виробела особа з лиценцу (лиценцу Ловар-
скей комори Сербиї – файта 1 або 2), за найвецей три кар-
милки по ловиску.

За точку 2.дь – Софинансованє набавки опреми за обєкти за 
приєм и препатрунок одштрелєней дзивини 

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хто-

ра ше одноши на динамику популациї єленьох и сарньох и 
дзивей швинї за ловну сезону 2025/2026;

4. фотокопиї контрактох о роботи за фахову и ловочуварску 
службу зоз копиями лиценцох ЛКС;

5. вивод з лїстку нєрухомосцох за шицки катастерски парцели 
под обєктом або польопривредну жему хтори предмет при-
яви за обєкти за приєм и препатрунок одштрелєней дзиви-
ни (нє старши як 30 днї), а кед же нєрухомосц нє у власнос-
ци подношителя прияви попри лїстини нєрухомосцох до-
ручи ше и оверену копию овереного контракту о вецейроч-
ним закупу обєкту або аренди польопривредней жеми з ча-
сом закупу хтори нє кратши як пейц роки по обявйованю 
конкурсу, з тим же ше закуп/аренда муши одношиц на цали 
обєкт, односно на вкупну поверхносц парцели/парцелох яки 
ше наводзи у прияви. Кед же нєрухомосц у явней власносци 
подношитель прияви може зоз лїстину нєрухомосцох дору-
чиц або контракт о закупу або согласносц хаснователя явней 
власносци же ше на нєрухомосци у явней власносци поста-
ви опрему за приєм и препатрунок одштрелєней дзивини 

6. предрахунок предавача опреми; 
7. кратки опис проєкту з очекованима резултатами обєкту за 

приєм и препатрунок одштрелєней дзивини, хтори виробе-
ла лиценцована особа (лиценцу Ловарскей комори Сербиї 
– файта 1), за найвецей єден обєкт за приєм и препатрунок 
заштрелєней дзивини по хасновательови ловискох.

За точку 2.е – Софинансованє набавки опреми за продук-
цию фазанских курчатох, оплодзених вайцох або матичного 
чупору (фазанска дзивина) и поживи за дзивину зоз штучного 
одхову

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хтора 

ше одноши на динамику популациї дзивини з штучного од-
хову за ловну сезону 2025/2026.;

4. фотокопиї контрактох о роботи за фахову и ловочуварску 
службу зоз копиями лиценцох ЛКС;

5. вивод з лїстку нєрухомосцох за шицки катастерски парце-
ли под обєктом хтори предмет прияви (нє старши як 30 
днї), а кед же нєрухомосц нє у власнїцтве подношителя 
прияви оверену копию овереного контракту о вецейроч-
ним закупе обєкту з часом закупу хтори нє кратши як пейц 
роки по обявйованю конкурсу, з тим же ше закуп муши од-
ношиц на цали обєкт;

6. доказ о реґистрациї обєкту за штучни одхов дзивини – по-
твердзенє Управи за ветерину о реґистрациї обєкту хтора 
глаши на подношителя прияви.

Ґу тей наведзеней за документациї за опрему за продукцию 
фазанских курчатох потребне доручиц и тото:

7. предрахунок предавача опреми; 
8. кратки опис проєкту з обчекованима резултатами запро-

вадзованя продукциї фазанских курчатох, хтори виробела 
лиценцована особа (лиценца Ловарскей комори Сербиї – 
файта 1), за найвецей єден обєкт за продукцию фазанских 
курчатох по хасновательови.

Ґу тей документациї за набавку оплодзених вайцох або ма-
тичного чупору (фазанскей дзивини) и покарми за дзивину у 
штучним одхове потребне доручиц и тото:

9. предрахунок предавача оплодзених вайцох або матичного 
чопору (фазанска дзивина) и/або предрахунок предавача 
покарми; 

10. кратки опис проєкту з обчекованима резултатами запро-
вадзованя продукциї дзивини u штучним одхове, хтори 
виробела лиценцована особа (лиценцу Ловарскей комори 
Сербиї – файта 1), за найвецей єден обєкт за продукцию 
дзивини по хасновательови ловискох. 

За точку 2.ж – Софинансованє набавки опреми и апаратох 
за оценьованє трофейох єленьскей або сарньовей дзивини 

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. фотокопию – вивод з ловней основи ловиска за часц хто-

ра ше одноши на динамику популациї єленьох и сар-
ньох, з припадаюцу трофейну структуру за ловну сезону 
2025/2026;

4. фотокопиї контрактох о роботи за фахову и ловочуварску 
службу зоз копиями лиценцох ЛКС;

5. одлуку о менованю Комисиї за оценьованє трофейох з копи-
ями увереня о положеним испиту за оценьованє трофейох, 

6. предрахунок предавача опреми и апаратох зоз технїчну 
спецификацию; 

7. кратки опис мониторинґу з очекованима резултатами, яки 
виробела особа цо ма лиценцу (лиценца Ловарскей комори 
Сербиї – файта 1 або 2), а за найвецей єден комплет опре-
ми и апарату по хасновательови ловиска.

За точку 2.з – Финансованє виглєдованя реалного прирасту 
заяцох у АП Войводини

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;

3. доказ о реґистрациї привредного дружтва за дїялносц лов-
ства у АП Войводини;

4. за виглєдованє реалного приросту заяцох у АП Войводини 
– кратки опис виглєдованя на яки ше конкурує зоз специ-
фикацию трошкох;

5. копию лиценци занятих фахових особох (лиценца Ловар-
скей комори Сербиї – файта 1). 

За точку 2.и – Софинансованє виробку и реализациї проєк-
ту промоциї ловства у АП Войводини – опреманє помоцних 
просторийох едукативного центру ловства з виставу 

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. доказ о реґистрациї здруженя ловарох – ловарских союзох, 

пре витворйованє общих и заєднїцких цильох у обласци 
ловства;

4. вивод з лїстку нєрухомосцох з податками о власносци хто-
ри предмет прияви (нє старши як 30 днї); 

5. вияву подношителя прияви же ше по даякей другей осно-
ви нє хаснує безповратни стимулуюци средства за исту на-
менку; 

6. предрахунок предавача опреми; 
7. кратки опис проєкту зоз очекованима резултатами обєкту, 
8. уверенє же нє порушани поступок предликвидациї и/або 

ликвидациї над правну особу хтора подноши прияву и уве-
ренє порцийней управи и вимирених шицких порцийних 
обовязкох и других явних длуствох за 2024. рок.

За точку 2.й – Субвенционованє трошкох осиґураня хас-
новательох ловискох на мено чкоди яку спричинї дзивина за 
наступни ловни рок и то чкоди од вдераня дзивини у транс-
порту, як и трошки осиґураня од пошлїдкох пре нєщешлїви 
случай – нєзґоди у ловох, и то за случай шмерци пре нєзґоду 
и случай тирвацого инвалидитету як пошлїдку нєщешлївого 
случаю

1. Прияву на конкурс;
2. фотокопию Ришеня о упису до Реґистру при Аґенциї за 

привредни реґистри;
3. доказ о реґистрациї здруженя ловарох – ловарских союзох, 

пре витворйованє общих и заєднїцких цильох у обласци 
ловства;

4. вияву подношителя прияви же ше по даякей другей осно-
ви нє хаснує безповратни стимулуюци средства за исту на-
менку; 

5. предрахунок або предконтракт осиґуруюцого дружтва; 
6. список членох союзу (ловарски здруженя и ловаре);
7. список осиґураних правих особох (хасновательох лови-

скох) и физичних особох (ловарох з числом ловарскей кар-
точки), хтори ше планую осиґурац; 

8. уверенє же нє порушани поступок предликвидациї и/або 
ликвидациї над правну особу подношительом прияви;

9. уверенє порцийней управи о вимирених шицких порций-
них обовязкох и других явних даваньох за 2024. рок.

Поступанє з нєподполнима приявами

Член 7.

Формулар прияви ше у цалосци виполнює лєм на рахункаре.

Формулар прияви мож виполнїц и на кирилки и на латинки з 
тим же ше назву привредного субєкту муши виполнїц на истим 
писме на яким є реґистровани у Аґенциї за привредни реґистри.

До приявного формулару ше муша унєсц шицки вимагани по-
датки, а кед приявни формулар нє облапя обовязни податки – по-
датки у зациньованих часцох у приявним формуларе, прияву ше 
одруци. 

Кед ґу прияви нє приложена шицка потребна документация, 
Покраїнски секретарият по службеней длужносци од компетент-
них орґанох обезпечи податки о фактох о яких ше водзи служ-
бену евиденцию за подношителя прияви хтори ше у складзе зоз 
Законом о общим управним поступку вияшнї же орґан обезпечи 
документацию, а за иншу документацию ше подношителя при-
яви повола дополнїц ю у чаше осем (8) дньох по доставаню по-
воланки.

Кед подношитель нєподполней прияви у чаше з предходного 
пасуса нє дополнї документацию, прияву ше одруци як нєпод-
полну.

Прияви хтори дополнєни ше розпатра аж по доручованю доку-
ментациї яка вимагaна з поволанку зоз пасуса 4. того члена.

Критериюми за оценьованє поднєшених приявох

Член 8.

Прияви цо сцигли Комисия бодує по тих критериюмох за оценьованє приявох:

Критериюм Способ бодованя Число 
бодох

Максималне число бодох – точка 1.а – набавка одроснутих єдинкох фазанскей дзивини 345

Максималне число бодох – точка 1.а – вибудов поїскох за дзивину и набавку опреми за поїска 
за дзивину 365

Максималне число бодох – точка 1.б – набавка польскей ярабици 185

Максималне число бодох – точка 1.в – вибудов и реконструкция иснуюцих и нових оградох 
ловиска и набавка живей дзивини у ловискох окремней наменки 285

Максималне число бодох – точка 2.а – набавка теренскей превозки 435

Максималне число бодох – точка 2.б, 2.в, 2.г, и 2.д, 2.дь и 2.ж – набавка службеней роботней 
униформи, месалатова або месалатова з далїномером, пошореня з далїномером за дньово-ноцне 
и термалне припатранє и знїманє, автоматични соларни кармилки за дзивину, опрему за обєк-
ти за приєм и препатрунок одштрелєней дзивини и опреми за оценьованє трофейох єленьох и 
сарньох

325

Максималне число бодох – точка 2.е – набавка опреми за продукцию фазанскей дзивини, 
оплодзених вайцох або матичного чопору (фазанска дзивина) и покарми за дзивину у штучним 
одхове 

215

Максималне число бодох – точка 2.з – виглєдованє реалного приросту заяцох 95

Критериюм Способ бодованя Число 
бодох

Максималне число бодох – 2.и – софинансованє виробку и реализация проєкту промоциї 
ловства у АП Войводини – опреманє помоцних просторийох едукативного центру ловства 80

Максималне число бодох – точка 2.й – субвенционованє трошкох осиґураня 160

Висина власней учасци у % – (точки 1.а, 1.б, 1.в, 2.а, 2.б, 2.в, 2.ґ, 2.д, 2.дь, 2.е и 2.ж)

0 0

0,1 – 5,0 5

5,1 – 9,9 10

10 15

10,1 – 12 20

12,1 – 14 25

14,1 – 16 30

16,1 – 18 35

18,1 – 20 40

> 20,1 45

Число занятих (фахово особи и ловочуваре – (точки 1.а, 1.а, 1.б, 1.в, 2.а, 2.б, 2.в, 2.ґ, 2.д, 2.дь, 
2.е и 2.ж)

0 0

1 20

2 25

>2 30

Поверхносц ловиска (поверхносц у га) (точки 1.а, 1.б, 2.а, 2.б, 2.в, 2.г, 2.д, 2.дь, 2.е и 2.ж )

до 5 000 5

до 10 000 10

до 15 000 15

до 20 000 20

до 30 000 30

до 40 000 40

вецей як 40.000 50

Числови стан високей дзивини за ловни 2025/2026. рок з ловней основи за ловиско за хторе 
ше подноши прияву (число єдинкох – єленьох, сарнї и дзивей швинї), (точки 1.а, 1.в, 2.а, 2.б, 2.в, 
2.г, 2.д, 2.дь, 2.е и 2.ж)

вецей як 2.000 60

од 1 400 по 1 999 55

од 1.000 по 1 399 45

од 900 по 999 35

од 700 по 899 25

од 600 по 699 15

од 300 по 499 10

од 100 по 299 5

до 100 0

Рочни план одштрельованя високей дзивини за ловни 2025/2026. рок (ловна основа) за лови-
ско за хторе ше подноши прияву (число єдинкох – єленї, сарнї и дзивей швинї), (точки 1.а, 1.в, 
2.а, 2.б, 2.в, 2.г, 2.д, 2.дь, 2.е и 2.ж)

по 30 єдинки 0

од 30 по 89 єдинки 5

од 90 по 149 єдинки 10

од 150 по 199 єдинки 15

од 200 по 249 єдинки 20

од 250 по 299 єдинки 25

од 300 по 349 єдинки 30

од 350 по 399 єдинки 35

од 400 по 449 єдинки 40

од 450 по 499 єдинки 45

вецей як 500 єдинки 50

Критериюм Способ бодованя Число 
бодох

Потерашнє хаснованє безповратних средствох Покраїнского секретарияту за польопривреду, 
водопривреду и лєсарство хасновательох ловискох (точка 2.а набавка теренскей превозки)

перши раз 40

други раз 30

треци раз 25

штварти раз 20

пияти раз 15

шейсц и вецей раз 0

Число занятих ловочуварох за ловиско за хторе ше подноши прияву – (точка 1.а, 1.б, 2.а, 2.б, 
2.в, 2.г, 2.д, 2.дь, 2.е и 2.ж)

три и вецей 30

два 20

єден 5

Фахова особа – (точки 1.а, 1.б, 2.а, 2.б, 2.в, 2.г, 2.д, 2.дь и 2.ж)

заняти на нєодредзени 
час у хаснователя 

ловиска
20

заняти по контракту 
з подприємством 

цо реґистроване за 
даванє услугох у 

ловстве

10

Продукцийна локация реґистрованого обєкту за триманє, одхов и обток животиньох у лов-
ним 2025/2026. року до хторей ше планує набавку фазанскей дзивини або ярабици (точка 1.а 
– набавка одроснутих єдинкох фазанскей дзивини, окрем проєкту садзеня ремизох (гущави) за 
дзивину и 1.б – набавка ярабици)

блїзши локациї, 
подруче АПВ 20

инши локациї 5

Реконструкция або правенє нових оградох ловискох окремней наменки (точка 1.в)

реконструкция 
иснуюцих оградох 5

правенє нових 
оградох 10

Реконструкция иснуюцих або вибудов нових одховйовалїщох за автохтону дзивину у лови-
скох окремней наменки (точка 1.в)

реконструкция 
иснуюцих 

одховйовалїщох
5

правенє нових 
одховйовалїщох 10

Число занятих фахових особох и ловочуварох у ловискох окремней наменки (точка 1.в)

до 10 5

од 10 по 20 10

вецей як 20 20

Старосц превозки хтора предмет набавки (рок), (точка 2.а – теренска превозка)

нова превозка 70

єден рок 50

два роки 30

три роки 20

штири роки 10

пейц роки 0

Число заключених контрактох або число локацийох на хторих ше запровадзує мониторинґ з 
хаснователями ловискох – (точки 2.з – виглєдованє реалного приросту заяцох)

без контракту 0

1 до 5 контракти 5

5 до 10 контракти 10

10 до 15 контракти 15

15 до 20 контракти 20

20 до 25 контракти 25

вецей як 25 контракти 30

Подношитель прияви ма лабораторию и нєобходну опрему за виглєдованє – (точки 2.з – ви-
глєдованє реалного приросту заяцох)

гей 30

нє 5

Критериюм Способ бодованя Число 
бодох

Число занятих фахових особох з лиценцами ловарскей комори Сербиї (лиценца 1 и 2) – (точка 
2.з – виглєдованє реалного приросту заяцох)

без лиценци 0

єдна лиценца 5

два лиценци 10

три лиценци 15

штири лиценци 20

вецей як 4 лиценци 25

Проєкт субвенционованя трошкох осиґураня хасновательох ловискох на мено чкоди яку 
спричинї дзивина за наступни ловни рок и то чкоди яку дзивина спричинї на шацох и чкоди од 
вдераня дзивини у транспорту, як и трошки осиґураня од пошлїдкох пре нєщесце – нєзґоди у ло-
вох, и то за случай шмерци пре нєзґоду и случай тирвацого инвалидитету як пошлїдку нєщесца 
(точка 2.и и 2.й – число членох ловарского союзу)

до 5 5

6 до 10 10

11 до 20 15

21 до 30 20

31 до 50 25

51 до 60 30

вецей як 60 40

Субвенционованє трошкох осиґураня хасновательох ловискох на мено чкоди яку спричинї 
дзивина за наступни ловни рок и то чкоди яку дзивина спричинї на шацох и чкоди од вдераня 
дзивини у транспорту, як и трошки осиґураня од пошлїдкох пре нєщешлїви случай – нєзґоди 
у ловох, и то за случай шмерци пре нєзґоду и случай тирвацого инвалидитету як пошлїдку 
нєщесца (точка 2.й – число планованих осиґураних правних особох – хасновательох ловискох)

до 50 5

51 до 60 10

61 до 70 15

71 до 80 20

вецей як 80 30

Субвенционованє трошкох осиґураня хасновательох ловискох на мено чкоди яку спричинї 
дзивина за наступни ловни рок и то чкоди яку дзивина спричинї на шацох и чкоди од вдераня 
дзивини у транспорту, як и трошки осиґураня од пошлїдкох пре нєщесце – нєзґоди у ловох, и то 
за случай шмерци пре нєзґоду и случай тирвацого инвалидитету як пошлїдку нєщесца (точка 
2.й – число планованих осиґураних физичних особох – ловцох)

до 1.000 0

1.001 до 3.000 5

3.001 до 5.000 10

5.001 до 7.000 15

7.001 до 9.000 20

9.001 до 11.000 25

вецей як 11.000 35

Поднєшена документация коплетна (точки 1.а, 1.б, 1.в, 2.а, 2.б, 2.в, 2.г, 2.д, 2.дь, 2.е, 2.ж, 2.з 
и 2.й) гей/нє 10/0

Оцена оправданосци инвестициї на основи доручених проєктох и програмох од лиценцова-
ней особи ЛКС (точки 1.а, 1.б, 1.в, 2.а, 2.б, 2.в, 2.г, 2.д, 2.дь, 2.е, 2.ж, 2.з, 2.и и 2.й) нїзка/штредня/висока 5/15/30

У случаю нєдостатку средствох, а при истим чишлє бодох, першенство при додзельованю 
средствох ма хаснователь ловиска з векшу поверхносцу ловиска (точка 2.а, 2.б, 2.в, 2.г, 2.д, 2.дь 
и 2.е)

У случаю нєдостатку средствох, а при истим чишлє бодох, першенство при додзельованю 
средствох ма хаснователь хтори ма векшу плановану одштрелєносц дзивини (точка 2.ж)

У случаю нєдостатку средствох, а при истим чишлє бодох, першенство при додзельованю 
средствох ма хаснователь хтори у ловним 2024/2025 року набавел векше число єдинкох фазан-
скей або польскей ярабици (точка 1.а и 1.б)

Одлучованє о додзельованю средствох

Член 9.

Комисия за розпатранє приявох (у дальшим тексту Комисия), хто-
ру меновал покраїнски секретар, розпатра поднєшени прияви и при-
ноши записнїк з предкладаньом Одлуки о додзельованю средствох. 

Комисия утвердзує лїстину подношительох приявох хтори ви-
полнюю условия на основи дорученей документациї, у складзе з 
критериюмами яки дефиновани у Конкурсу и Правилнїку и фор-
мує лїстину бодованя на основи хторей ше додзелює безповратни 
средства, по утрошок средствох яки опредзелєни з Конкурсом. 

До записнїку ше уноши: 

– вкупне число поднєшених приявох з приказом вимаганих 
средствох, 

– прилаплїви прияви з приказом бодох и сумох, 
– нєприлаплїви прияви класовани по причинох нєприла-

плївосци.

Источасно зоз записнїком Комисия приноши и предлог Одлуки 
о додзельованю средствох.

Зоз предлогом Одлуки о додзельованю средствох ше утвердзує 
поєдинєчни суми средствох по подношительови прияви хторому одо-
брени средства и способ бодованя, а подношительом приявох хторим 
средства нє одобрени ше наводзи причини одбиваня або одруцованя.

Покраїнски секретарият затримує право од подношителя прияви 
питац додатну документацию, як и од польопривредней инспекциї 
Министерства польопривреди, лєсарства и водопривреди вимагац 
контролу реализациї предмета контракту, насампредз у случаю ра-
хункох и предрахункох хтори видали добавяче опреми хтори нє у 
системи ПДВ и рахункох хтори значно над тарґовищну вредносцу.

Член 10. 

Одлуку о додзельованю средствох приноши покраїнски секре-
тар, на основи предкладаня Комисиї за запровадзованє конкурсу. 

Одлуку ше обявює на урядовим интернет-боку Покраїнского 
секретарияту: www.psp.vojvodina.gov.rs.

Поєдинєчни ришеня

Член 11. 

На основи Одлуки о додзельованю средствох, яку принєсол покраїн-
ски секретар, Комисия за запровадзованє конкурсу составя, а покраїнски 
секретар приноши Ришенє з обгрунтованьом и поуку о правним сред-
стве за подношительох приявох хторим прияви одбити або одруцени. 

Право жалби

Член 12.

Нєзадовольни подношитель прияви ма право на жалбу на поє-
динєчни ришеня, у складзе зоз законом.

Жалбу ше подноши Покраїнскей влади, прейґ Покраїнского се-
кретарияту, у чаше 15 дньох по доручованю поєдинєчного ришеня. 

О жалби ше одлучує у поступку яки предписани зоз Законом о 
общим управним поступку.

Контракт о додзельованю средствох

Член 13.

По приношеню одлуки о додзельованю безповратних сред-
ствох покраїнски секретар, у мено Покраїнского секретарияту, 
заключює контракт о додзельованю средствох зоз хасновательом 
з яким ше реґулує права и обовязки контрактових бокох.

Хаснователь средствох ма обовязку при подписованю контрак-
ту о хаснованю средствох з Покраїнским секретариятом доручиц 
реґистровану векслу з векслову вияву, як средство обезпеченя же 
опрему нє одцудзи пейц (5) роки, окрем за потрошни средства.

Оправдованє наменкового трошеня безповратних средствох

Член 14.

Хаснователє средствох, по законченю програмох и проєктох 
длужни за наменкове хаснованє средствох по точкох 1.а, 1.б, 1.в, 
2.а, 2.б, 2.в, 2.г, 2.д, 2.дь, 2.е и 2.ж доручиц тоту документацию:

• Наративни (кратки, у писаней форми) звит о оконченей ро-
боти, набавки або виглєдованю;

• фотокопиї рахункох;
• фотокопию виводу з банки о плаценю рахункох;
• фотокопию провадзацей ветеринарскей документациї, за 

набавку живей дзивини.

Записнїк або звит о законченю набавки и роботох состави лєсо-
во-ловна инспекция Покраїнского секретарияту за польопривре-
ду, водопривреду и лєсарство.

Хаснователє средствох, по законченю програмох и проєктох 
длужни за наменкове хаснованє средствох по точки 23. доручиц 
тоту документацию:

1. Наративни (кратки, у писаней форми) звит о оконченей ро-
боти або виглєдованю;

2. Звит у друкованей и електронскей форми о оконченим ви-
глєдованю (за виглєдовацки проєкти).

Хаснователє средствох, по законченю програмох и проєктох 
длужни за наменкове хаснованє средствох по точки 2.и доручиц 
тоту документацию:

• Наративни (кратки, у писаней форми) звит о оконченей на-
бавки;

• фотокопиї рахункох;
• фотокопию виводу зоз банки о плаценю рахункох;

Хаснователє средствох, по законченю програмох и проєктох 
длужни за наменкове хаснованє средствох по точки 2.й доручиц 
тоту документацию:

• Наративни (кратки, у писаней форми) звит о оконченей ро-
боти;

• Контракт, рахунок або полису осиґураня правних и физич-
них особох за ловни 2025/2026. рок;

• фотокопию виводу зоз банки о плаценю рахункох;
• Препатрунок з документацию, записнїками о шицких реа-

лизованих чкодох або нєщешлївих случайох под час пери-
оду осиґураня.

Обовязки хасновательох средствох

Член 15.

Хаснователь безповратних средствох по конкурсу длужен:

1. рухому ствар, хтора предмет инвестициї, хасновац у склад-
зе зоз предвидзену наменку найменєй пейц роки по оправ-
дованю средствох; 

2. рухому ствар, хтора предмет инвестициї, нє одцудзиц и/або 
нє давац другей особи на хаснованє найменєй пейц роки по 
виплацованю средствох. 

3. у случаю же животинї загиню, о тим информовац Покраїн-
ски секретарият,

4. шицку документацию у вязи з инвестицию чувац найменєй 
пейц роки по виплацованю стимулацийох.

Провадзенє реализациї контракту

Член 16.

Даватель средствох окончи контролу реализациї контрактових 
обовязкох прейґ Сектору за ловство и аквакултуру и Оддзелєня 
за лєсово-ловну инспекцию Сектору за инспекцийни роботи, 
прейґ звиту и записнїку лєсово-ловней инспекциї з терену.

Стан на терену ше преверює пейц (5) роки з теренску контролу 
прейґ звиту и записнїку лєсарско-ловну инспекциї. 

Хаснователь средствох по конкурсу за хторого ше утвердзи же 
нє поступал у складзе з одредбами конкурсу и контракту, хасно-
ватель хтори Покраїнскому секретарияту онєможлївел окончиц 
контролу, односно хаснователь хтори доручовал нєточни подат-
ки, длужен врациц прияту суму безповратних средствох з припа-
даюцу законску зацагуюцу камату хтору ше обраховює од дня ви-
плацованя безповратних средствох по дзень врацаня средствох.

Закончуюци одредби

Член 17.

Тот правилнїк обявиц у «Службених новинох АП Войводини» 
и на интернет-боку Покраїнского секретарияту за польопривре-
ду, водопривреду и лєсарство, а информацию о його обявйованю 
у дньових новинох «Дневник»

Правилнїк ступа на моц по обявйованю у «Службених новинох 
АП Войводини».

ПОКРАЇНСКИ СЕКРЕТАРИЯТ ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

ЧИСЛО: 002312640 2025 09419 008 000 000 001 04 007
ДАТУМ: 26.5.2025. року

ПО ОВЛАСЦЕНЮ ПОКРАЇНСКОГО СЕКРЕТАРА
ЧИСЛО: 002104135 2024 09419 009 001 000 001 од 4.7.2024

ЗАМЕНЇК ПОКРАЇНСКОГО СЕКРЕТАРА,
Золтан Тот, с.р.

601.

На основи члена 16, 24. и 33. Покраїнскей скупштинскей одлу-
ки о покраїнскей управи («Службени новини АПВ», число 37/14, 
54/14 – др. одлука, 37/16, 29/17, 24/19, 66/20, 38/21 и 22/25), чле-
на 11. Покраїнскей скупштинскей одлуки о буджету АП Вой-
водини за 2025. рок («Службени новини АПВ», число 57/24), у 
вязи зоз Покраїнску скупштинску одлуку о Програми защити, 
ушореня и хаснованя польопривредней жеми на териториї Ав-
тономней покраїни Войводини у 2025. року («Службени новини 
АПВ», число 57/24) и Правилнїком о запровадзованю конкур-
сох хтори розписує Покраїнски секретарият за польопривреду, 
водопривреду и лєсарство («Службени новини АП Войводини», 
число 24/25), Покраїнски секретарият за польопривреду, водо-
привреду и лєсарство (у дальшим тексту: покраїнски секретар), 
приноши

ПРАВИЛНЇК
ЗА ДОДЗЕЛЬОВАНЄ СРЕДСТВОХ ЗА ПРАВЕНЄ НОВИХ 
РИБАЛОВОХ И РЕКОНСТРУКЦИЮ ПОСТОЯЦИХ НА 

ТЕРИТОРИЇ АП ВОЙВОДИНИ ЗА 2025. РОК

Общи одредби

Член 1.

З тим правилнїком (у дальшим тексту: Правилнїк) ше пред-
писує наменки, висину и способ додзельованя средствох, право 
и условия участвованя на конкурсу и документацию хтору ше 
подноши ґу прияви, поступанє зоз нєблагочаснима и нєком-
плетнима приявами, розпатранє приявох и одлучованє о дод-
зельованю средствох, критериюми и бодованє за додзельованє 
средствох, контракт о реализациї активносцох, реализацию 
контрактових обовязкох, плаценє роботох, провадзенє реали-
зациї контракту, закончуюци одредби и други питаня хтори 
значни за реализацию точки II, подточки 3.4 Програми защити, 
ушореня и хаснованя польопривредней жеми на териториї АП 
Войводини у 2025. року (у дальшим тексту: Програма), хтора 
состойна часц Покраїнскей скупштинскей одлуки о Програми 
защити, ушореня и хаснованя польопривредней жеми на тери-
ториї АП Войводини у 2025. року («Службени новини АПВ», 
число 57/24).

Програму зоз пасуса 1. того члена принєсла Скупштина Авто-
номней покраїни Войводини, а Покраїнски секретарият за польо-
привреду, водопривреду и лєсарство (у дальшим тексту: Секрета-
рият) задлужени за єй реализацию.

Висина и способ додзельованя средствох

Член 2.

Вкупна сума безповратних средствох хтори ше додзелює з тим 
конкурсом то 20.000.000,00 динари без ПДВ.

Секретарият додзелює безповратни средства у обсягу до 70% 
вкупней вредносци жемових роботох без ПДВ. Остаток контрак-
тових средствох обезпечує хаснователь средствох. Цала сума 
ПДВ пада на терху хаснователя средствох.

• сума средствох за потримовку реконструкциї рибалова нє 
може буц векша як 500.000,00 динари по гектаре;

• сума средствох за потримовку правеня нових рибаловох 
нє може буц векша як 800.000,00 динари по гектаре.

Подношитель прияви за правенє нових рибаловох може под-
нєсц лєм єдну прияву по конкурсу або найвецей два прияви по 
подношительови за реконструкцию иснуюцих рибаловох за 
найвецей два окреме реґистровани рибаловни обєкти – рибало-
ви.

Средства за реализацию активносцох по Правилнїку и по Кон-
курсу ше додзелює безповратно.

Наменки за яки мож хасновац стимулуюци средства

Член 3.

Средства мож хасновац за правенє нових и реконструкцию ис-
нуюцих рибаловох, на поверхносци нє меншей як 1 hа и нє век-
шей як 100 hа, хтори ше находза на териториї АП Войводини. 

Под обєктами, у смислу того правилнїка ше подрозумює лєм 
обєкти за продукцию риби – одховйовалїща, места за рибчата, 
кармилки, жимовнїки, беґелї за лапанє риби и рубцово беґелї. 

По приявох хтори ше подноши за виводзенє жемових роботох 
на реконструкциї рибаловох и правеню нових рибаловох сред-
ства ше додзелює за реализацию роботох хтори утвердзени з 
проєктом и контрактом и то за тоти роботи:

1. Чисценє терену 
2. Вибудов гацох 
3. Корекция коруни постояцей гаци 
4. Викопованє материялу, розтресанє и насипованє 
5. Вибудов рубцового каналу 
6. Машинске копанє жеми з найблїзшого пожичиска 
7. Укладанє принєшеней жеми до очкодованих местох на 

гаци 
8. Машинске вимульованє беґельох и долїнох за лапанє риби 

и доводзацо-одводзацого каналу 
9. Кладзенє и превоженє викопаного материялу на найблїзшу 

депонию 
10. Розтресанє викопаного материялу 
11. Правенє зукоснїнох на каналу и гацох 
12. Набиванє гацох з вибро-їжом
13. Виробок преградней гаци 
14. Кладзенє и превоженє викопаного материялу з найблїзшо-

го пожичиска.

Хаснователє средствох

Член 4.

Хаснователє средствох по тим конкурсу то правни особи зоз 
териториї АП Войводини, хтори уписани до Реґистру польо-
привредних ґаздовствох и хтори маю активни статус, и то:

– привредне дружтво;
– землєдїлска задруґа.

Привредне дружтво може витвориц право на стимулациї кед є 
класоване до микро и малей правней особи, у складзе зоз Законом 
о привредних дружтвох («Службени глашнїк РС», число 36/2011, 
99/2011, 83/2014, 5/2015, 44/2018, 95/2018, 91/2019 и 109/2021) и За-
коном о рахунководстве («Службени глашнїк РС», число 73/2019 
и 44/2021 – др. закон).

Условия за участвованє на Конкурсу

Член 5.

Подношителє приявох можу конкуровац за средства зоз того 
конкурсу кед виполнюю тоти условия:

1. Подношитель прияви муши буц уписани до Реґистру по-
льопривредних ґаздовствох и мац активни статус; мац 
одвитуюци статкови фонд (з податками о файти живо-
тиньох и чишлє ґаздовствох (HID) на хторих ше их трима 
або хова);

2. Подношитель прияви муши мац шедзиско на териториї 
єдинки локалней самоуправи з териториї АП Войводини, 
з тим же и место реализациї инвестициї муши буц на тери-
ториї єдинки локалней самоуправи з териториї АП Войво-
дини;

3. Подношитель прияви муши реґуловац обовязки по ри-
шеньох о водних надополнєньох заключно зоз 31.12. 2023. 
року;

4. Подношитель прияви муши реґуловац досцигнути порций-
ни обовязки од компетентного орґана єдинки локалней са-
моуправи, заключно зоз 31.12.2024. року;

5. Подношитель прияви муши вимириц досцигнути обовязки 
по контрактох о аренди польопривредней жеми у державней 
власносци, заключно зоз 31.12.2024. року, кед же ю хаснує;

6. Подношитель прияви за инвестицию за яку подноши вима-
ганє нє шме хасновац стимулациї по даякей другей основи 
(субвенциї, стимулациї, донациї) за исту наменку, односно 
иста инвестиция нє шме буц предмет другого поступку за 
хаснованє стимулацийох, окрем стимулацийох у складзе зоз 
окремним предписаньом з яким ше ушорює кредитну по-
тримовку реґистрованим польопривредним ґаздовством;

7. Подношитель прияви нє шме мац нєвиполнєни обовяз-
ки по контрактох ґу Покраїнскому секретарияту за польо-
привреду, водопривреду и лєсарство, як анї ґу Министер-
ству польопривреди, лєсарства и водопривреди, на основи 
скорей подписаних контрактох;

8. Подношитель прияви и виводзач роботох нє можу буц по-
вязани особи ‒ у смислу членa 62. Закона о привредних 
дружтвох («Службени глашнїк РС», число 36/11, 99/11, 
83/14, 5/15, 44/18, 95/18, 91/19 и 109/2021);

9. парцели на хторих ше виводзи роботи – хтора предмет ин-
вестициї конкурсу – муша буц уписани до Реґистру польо-
привредних ґаздовствох; Кед парцела дата под аренду, час 
по виходзенє аренди муши буц найменєй пейц роки;

10. Спрам подношителя прияви ‒ правней особи нє шме буц 
порушани поступок предликвидациї и/або ликвидациї;

11. Подношитель прияви ‒ правна особа муши буц класована 
до микро и малей правней особи, у складзе зоз законом з 
яким ше ушорює рахунководство;

12. парцели на хторих ше виводзи роботи на реконструкциї ри-
балова – хтори предмет инвестициї Конкурсу, нє можу буц 
предмет вибудови або реконструкциї, кед вона була пред-
мет софинансованя од Покраїнского секретарияту за польо-
привреду, водопривреду и лєсарство у предходних 10 рокох; 

13. Задруґи муша мац окончену задружну ревизию.

Подношитель прияви за правенє нових рибаловох може под-
нєсц лєм єдну прияву по конкурсу або найвецей два прияви по 
подношительови за реконструкцию иснуюцих рибаловох за най-
вецей два окреме реґистровани рибаловни обєкти – рибалови.

Потребна документация за участвованє на конкурсу

Член 6.

6.1. ПОТРЕБНА ДОКУМЕНТАЦИЯ ЗА ПРАВЕНЄ НОВИХ 
РИБАЛОВОХ

1. Читко виполнєни формулар прияви на конкурс хтори под-
писала и з печацом оверела одвичательна особа;

2. фотокопию виводу з Реґистру Аґенциї за привредни 
реґистри з порцийним идентификацийним числом;

3. ориґинални вивод з Реґистру ґаздовствох з одвитуюцим 
статковим фондом (податки о польопривредним ґаздов-
стве, перши бок виводу як и други боки виводу з податка-
ми о файти животиньох и чишлє ґаздовствох (HID) на хто-
рих ше их трима або хова, нє старши як 30 днї); 

4. вивод з лїстку нєрухомосцох або ґрунтовних кнїжкох з по-
датками о власносци и огранїченьох за шицки катастерски 
парцели под нєобрабяцу польопривредну жему хтори пред-
мет прияви (нє старши як 30 днї), форму власносци – при-
ватна и з обсягом учасци 1/1 або оверену копию контракту 
о вецейрочней аренди нєобрабяцей польопривредней жеми 
(на найменєй 10 роки), вивод з лїстку нєрухомосцох або 
ґрунтовних кнїжкох хтори може глашиц на державну влас-
носц (зоз обовязну согласносцу компетентного державного 
орґана, хтору обезпечує подношитель прияви) або приват-
ну власносц з обсягом учасци приватней власносци 1/1, при 
чим контракт муши важиц ище найменєй пейц роки;

5. виява подношителя прияви же ше по даякей другей осно-
ви нє хаснує безповратни стимулуюци средства за исту на-
менку;

6. доказ компетентного орґана же на предметней жеми мож 
реализовац проєкт вибудови рибаловних поверхносцох 
(локацийна дозвола, доказ же вимаганє поднєшене за ви-
даванє будовательней дозволи або будовательна дозвола); 

7. инвестицийно-технїчна документация з предмеру и 
предрахунком хтори виробел одвичательни проєктант;

8. предрахунок виводзача роботох;
9. уверенє же нє порушани поступок предликвидациї и/або 

ликвидациї над правну особу подношительом прияви;
10. уверенє порцийней управи о вимирених шицких порций-

них обовязкох и других явних даваньох за 2024. рок. 

Подношитель прияви – на формуларе хтори состойна часц при-
яви на конкурс – ше ма вияшнїц о тим чи документацию хтора на-
ведзена под точками 2, 3, 4, 9. и 10. обезпечи сам чи є согласни зоз 
тим же би ю обезпечел Секретарият, по службеней длужносци.

6.2. ПОТРЕБНА ДОКУМЕНТАЦИЯ ЗА РЕКОНСТРУК-
ЦИЮ РИБАЛОВА

1. читко виполнєни формулар прияви на конкурс хтори под-
писала и з печацом оверела одвичательна особа;

2. фотокопию виводу з Реґистру Аґенциї за привредни 
реґистри з порцийним идентификацийним числом;

3. ориґинални вивод з Реґистру ґаздовствох з одвитуюцим 
статковим фондом (податки о польопривредним ґаздов-
стве, перши бок виводу як и други боки виводу з податка-
ми о файти животиньох и чишлє ґаздовствох (HID) на хто-
рих ше их трима або хова, нє старши як 30 днї); 

4. фотокопию важацей водней дозволи;
5. фотокопию ришеня – согласносци же обєкт направе-

ни у складзе зоз ветеринарско-санитарнима условиями – 
реґистрация обєкту;

6. вивод з лїстку нєрухомосцох з податками о власносци и 
огранїченьох за шицки катастерски парцели под рибалов-
нима поверхносцами хтори предмет прияви, форми влас-
носци – приватна и з обсягом учасци 1/1 або оверена ко-
пия контракту о вецейрочним закупу рибаловних поверх-
носцох (на найменєй 10 роки), вивод з лїстку нєрухомос-
цох хтори може глашиц на державну власносц (з обовязну 
согласносцу компетентного державного орґана, хтору обе-
зпечує подношитель прияви) або приватну власносц з об-
сягом учасци приватней власносци 1/1, при чим контракт 
муши важиц ище найменєй пейц роки;

7. доказ о вимирених водних надополнєньох;
8. виява подношителя прияви же ше по даякей другей основи нє 

хаснує безповратни стимулуюци средства за исту наменку;
9. инвестицийно-технїчна документация з предмеру и 

предрахунком хтори виробел одвичательни проєктант; 
10. предрахунок виводзача роботох;
11. поднїматель муши реґуловац порцийни и други досцигну-

ти обовязки з явних приходох за 2024. рок.

Подношитель прияви – на формуларе хтори состойна часц при-
яви на конкурс – ше ма вияшнїц о тим чи документацию хтора на-
ведзена под точками 2, 3, 4, 6, 7. и 11. обезпечи сам чи є согласни 
зоз тим же би ю обезпечел Секретарият, по службеней длужносци.

Комисия затримує право, окрем наведзених, питац и други до-
кументи.

Документацию хтора поднєшена на Конкурс ше нє враца.

Способ подношеня прияви

Член 7.

Прияву зоз потребну документацию мож доручиц:

– по пошти або
– особнє прейґ писарнїци покраїнских орґанох управи.

Надпомнуце: Тоту документацию (инвестицийно-технїчну 
документацию зоз предмеру и предрахунком, хтору виробел 
одвичательни проєктант; доказ компетентного орґана же на 

предметней жеми мож реализовац проєкт вибудови рибаловних 
поверхносцох (локацийну дозволу, доказ же вимаганє поднєшене 
за видаванє будовательней дозволи або будовательну дозволу); 
предрахунок виводзача роботох доручиц лєм на електронским 
ношачу документох (CD, USB).

Поступанє зоз приявами

Член 8.

Формулар прияви ше у цалосци виполнює лєм на рахункаре.

Формулар прияви мож виполньовац и на кирилковим и на ла-
тинковим писме.

До приявного формулару муша буц унєшени шицки вимагани 
податки, а кед приявни формулар нє облапя податки означени як 
обовязни – прияву ше одруци як нєшорову.

Кед ґу прияви нє приложена шицка потребна документация, 
Покраїнски секретарият по службеней длужносци од компетент-
них орґанох обезпечує податки о фактох о яких ше водзи служ-
бену евиденцию, у складзе зоз законом з яким ше ушорює общи 
управни поступок, а за другу документацию подношителя при-
яви ше повола дополнїц ю у чаше осем (8) дньох по доставаню 
поволанки.

Кед подношителє нєподполних приявох у чаше з предходного 
пасуса нє дополня документацию, прияву ше одруци як нєпод-
полну.

Прияви хтори дополнєни ше будзе розпатрац аж по доручова-
ню документациї хтора вимагaна з поволанку зоз пасуса 5. того 
члена.

Критериюми за оценьованє поднєшених приявох

Член 9.

Комисия дава предкладанє за додзельованє безповратних средствох на основи поднєшеней документациї и критериюмох: 

Критериюми Способ бодованя Число бодох

Максималне число бодох 160

Висина власней учасци

30% 5

30,01-35 % 10

35,01-40 % 15

40,01-45 % 25

45,01-50 % 30

>50,01% 35

Число занятих 

1 0

<10 5

<20 10

<30 15

>40 30

Потерашнє хаснованє безповратних средствох Покраїнского секретарияту 
за польопривреду, водопривреду и лєсарство, за реґистровани рибаловни обєкт 

перши раз 40

други раз 30

треци раз 25

штварти раз 20

пияти раз 15

шейсц и вецей раз 0

Продукция риби як основна дїялносц
гей 15

нє 0

Оцена отримуюцосци инвестициї 

нїзка 5

штредня 10

висока 30

Правенє нових рибаловох
Реконструкция иснуюцих рибаловох

10

5

У складзе з критериюмами яки дефиновани з Правилнїком, формує ше бодовну лїстину на основи хторей ше додзелює безповратни 
средства. Прияви на Конкурс хтори витворя менєй як 30% вкупного числа бодох Комисия далєй нє будзе розпатрац. 

Одлучованє о додзельованю средствох

Член 10.

Комисия розпатра поднєшени прияви и приноши записнїк з 
бодовну лїстину.

Комисия утвердзує лїстину подношительох приявох хтори ви-
полнюю условия на основи дорученей документациї, у складзе з 
критериюмами яки дефиновани у Конкурсу и Правилнїку и фор-
мує лїстину бодованя на основи хторей ше додзелює безповратни 
средства, по утрошок средствох яки опредзелєни зоз Конкурсом.

Источашнє зоз записнїком, Комисия приноши и предкладанє 
Одлуки о додзельованю средствох.

Зоз предкладаньом Одлуки о додзельованю средствох ше утверд-
зує поєдинєчни суми средствох по подношительови прияви хторому 
одобрени средства и способ бодованя, а подношительом приявох хто-
рим средства нє одобрени ше наводзи причини одбиваня/одруцованя.

Одлуку о додзельованю средствох приноши покраїнски секре-
тар на основи предкладаня Комисиї.

Одлуку ше обявює на урядовим интернет-боку Покраїнского 
секретарияту.

Поєдинєчни ришеня

Член 11.

На основи Одлуки о додзельованю средствох, хтору принєсол 
Покраїнски секретар, Комисия за запровадзованє Конкурсу соста-
вя, а Покраїнски секретар приноши Ришенє з обгрунтованьом и по-
уку о правним средстве за подношительох приявох хторим прияви 
одбити/або одруцени, або су нє прилапени у подполносци.

Право жалби

Член 12.

Нєзадовольни подношитель прияви ма право на жалбу, у 
складзе зоз законом.

Жалбу ше подноши Покраїнскей влади, прейґ Покраїнского се-
кретарияту, у чаше 15 дньох по доручованю поєдинєчного ришеня.

О жалби ше одлучує у поступку яки предписани зоз Законом о 
общим управним поступку.

Конєчна одлука

Член 13.

Конєчну одлуку приноши Покраїнски секретар, на основи 
принєшених ришеньох по основи евентуалних жалбох, а обяви 
ше ю на урядовим интернет-боку Покраїнского секретарияту.

Вименка одлуки

Член 14.

Комисия предложи вименку и дополнєнє Одлуки о розподзе-
льованю средствох на основи прилапених жалбох або кед под-
ношителє приявох одступя од реализациї инвестициї, претарг-
ню або ше анексує заключени контракти, а кед преценї же иснує 
можлївосц реализациї контракту под час буджетного року и ут-
вердзи подношительох прияви хторим ше одобрує нєрозпоредзе-
ни средства хтори остали по рядошлїду бодовней лїстини. 

Покраїнски секретар принєше Одлуку о вименки Одлуки зоз 
пасуса 1. того члена и ю ше обяви на урядовим интернет-боку 
Секретарияту.

Контракт о додзельованю средствох

Член 15.

По приношеню одлуки о додзельованю безповратних сред-
ствох, секретар у мено Покраїнского секретарияту заключи кон-
тракт о додзельованю средствох зоз хасновательом з яким ше 
реґулує права и обовязки контрактових бокох.

Хаснователь средствох ма обовязку – при подписованю кон-
тракту o хаснованю средствох з Покраїнским секретариятом до-
ручиц векслу з векслову вияву, а за правну особу и поднїмателя 
– реґистровану векслу з векслову вияву, як средство обезпеченя 
же ше опрему нє одцудзи пейц (5) роки, окрем за опрему чий вик 
експлоатациї кратши як єден рок.

Виплацованє безповратних средствох

Член 16.

Безповратни средства ше виплацує по реализациї инвестициї, 
односно после того як хаснователь безповратних средствох окон-
чи контрактовани роботи и доручи Секретарияту тоту докумен-
тацию:

• Наративни (кратки, у писаней форми) звит о оконченей ро-
боти;

• Ориґинални рахунок;
• Ориґинални вивод з банки о плаценю рахункох;
• Ришенє о менованю надпатраюцого орґана зoз копию ли-

ценци;
• Ришенє о менованю одвичательного виводзача роботох зоз 

копию лиценци;
• Ориґинал дочасней и конєчней ситуациї, хтору оверел 

одвичательни виводзач роботох, надпатраюци орґан и ин-
веститор;

• Ориґинал або копию будовательного дньовнїка, хтори ове-
рели виводзач роботох, надпатраюци орґан и инвеститор; 

• Ориґинал або копию обрахункового лїсту будовательней 
кнїжки, хтори оверел одвичательни виводзач роботох, над-
патраюци орґан и инвеститор. 

Поступок приношеня одлуки, критериюми и други питаня вя-
зани за конкурс, предписани з Правилнїком.

Безповратни средства ше будзе виплацовац у складзе з 
прилївом средствох до буджету АП Войводини.

Хаснователь средствох ма обовязку же би на писани способ 
приявел початок и законченє роботох, найменєй 15 днї пред по-
чатком и законченьом роботох Покраїнскому секретарияту за по-
льопривреду, водопривреду и лєсарство. 

Записнїк о початку и законченю роботох состави компетентни 
сектор инспекциї Покраїнского секретарияту за польопривреду, 
водопривреду и лєсарство.

У моменту виплацованя средствох наменкови рахунок правней 
особи нє шме буц блокировани.

Плаценє ше муши окончиц на чечуци рахунок виводзача робо-
ти, а плаценє прейґ компензациї и цесиї ше нє припозна.

Безповратни средства ше будзе виплацовац у складзе зоз 
прилївом средствох до буджету АП Войводини.

Обовязки хасновательох средствох

Член 17.

Обовязки хасновательох средствох ше реґулує зоз контрактом, 
у складзе зоз Правилнїком о запровадзованю Конкурсох хтори 
розписує Покраїнски секретарият за польопривреду, водопривре-
ду и лєсарство.

Хаснователь безповратних средствох по конкурсу длужен:

1. рухому ствар, односно нєрухомосц хтора предмет инвести-
циї за хтору витворел стимулациї, хасновац у складзе зоз 
предвидзену наменку, найменєй 5 роки по виплацованю 
стимулациї, окрем за опрему чий вик експлоатациї кратши 
як єден рок;

2. рухому ствар, односно нєрухомосц хтора предмет инвести-
циї за хтору витворел стимулациї, нє одцудзиц и/або нє да-
вац ю другей особи на хаснованє;

3. минимално пейц роки од дня виплацованя стимулациї 
занїмац ше зоз продукцию за хтору одобрени стимулуюци 
средства;

4. шицку документацию у вязи зоз инвестицию чувац най-
менєй пейц роки по виплацованю стимулацийох.

Провадзенє реализациї контракту

Член 18.

Даватель средствох окончи контролу реализациї контрактових 
обовязкох прейґ Сектору за ловство и аквакултуру и Оддзелєня 
за водну инспекцию Сектору за инспекцийни роботи, прейґ звиту 
и записнїку водней инспекциї з терену.

У случаю нєвивершеня контрактовей обовязки контракт ше 
розтаргує, а хаснователь средствох ма обовязку врациц средства.

Закончуюца одредба

Член 19.

Правилнїк ступа на моц по обявйованю у «Службених новинох 
АП Войводини». 

ПОКРАЇНСКИ СЕКРЕТАРИЯТ ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

ЧИСЛО: 002323880 2025 09419 008 000 000 001 04 007
ДАТУМ: 26.5.2025. року
ПО ОВЛАСЦЕНЮ ПОКРАЇНСКОГО СЕКРЕТАРА
ЧИСЛО: 002104135 2024 09419 009 001 000 001 од 4.7.2024. року

ЗАМЕНЇК ПОКРАЇНСКОГО СЕКРЕТАРА,
Золтан Тот, с.р.

602.

На основи члена 16, 24. и 33. Покраїнскей скупштинскей одлу-
ки о покраїнскей управи («Службени новини АПВ», число 37/14, 
54/14 – др. одлука, 37/15, 29/17, 24/19, 66/20, 38/21 и 22/2025), члена 
11. и 23. пасус 4. Покраїнскей скупштинскей одлуки о буджету 
АП Войводини за 2025. рок («Службени новини АПВ», число 
57/2024), у вязи зоз Законом о стимулацийох у польопривреди и 
руралним розвою («Службени глашнїк РС», число 10/13, 142/14, 
103/15, 101/16, 35/23 и 92/23) и точки 2.1. Покраїнскей скупштин-
скей одлуки о Програми потримовки за запровадзованє польо-
привредней политики и политики руралного розвою у Авто-
номней покраїни Войводини за 2025. рок («Службени новини 
АПВ», число 57/24) и членa 17. Правилнїка о запровадзованю 
конкурсох яки розписує покраїнски секретар за польопривре-
ду, водопривреду и лєсарство («Службени новини АПВ», число 
24/25), Секретарият за польопривреду, водопривреду и лєсарство, 
приноши

ПРАВИЛНЇК
О ВИМЕНКИ И ДОПОЛНЄНЮ ПРАВИЛНЇКА О 

ДОДЗЕЛЬОВАНЮ СРЕДСТВОХ ЗА СОФИНАНСОВАНЄ 
ИНВЕСТИЦИЙОХ ДО ФИЗИЧНОГО МАЄТКУ 

ПОЛЬОПРИВРЕДНИХ ҐАЗДОВСТВОХ ЗА НАБАВКУ 
НОВИХ МАШИНОХ И ОПРЕМИ ЗА УНАПРЕДЗЕНЄ 
ПРИМАРНЕЙ ПОЛЬОПРИВРЕДНЕЙ ПРОДУКЦИЇ У 

СТАТКАРСТВЕ У АП ВОЙВОДИНИ У 2025. РОКУ

Член 1.

У члену 7. точки 11. Правилнїка о додзельованю средствох 
за софинансованє инвестицийох до физичного маєтку польо-
привредних ґаздовствох за набавку нових машинох и опреми за 

унапредзенє примарней польопривредней продукциї у статкар-
стве у АП Войводини у 2025. року («Службени новини АПВ», 
число 26/25) ше сцера слово «наменкового». 

Член 2. 

У члену 9. после пасуса 14. ше додава виреченє хторе глаши: 
«Документацию под шорним числом 13. и 14. ше нє доручує кед 
предмет инвестициї набавка приключней механїзациї». 

Член 3.

Правилнїк ступа на моц по обявйованю у «Службених новинох 
Автономней покраїни Войводини».

ПОКРАЇНСКИ СЕКРЕТАРИЯТ ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

ЧИСЛО: 002168142 2025 09419 000 000 000 001 04 020
ДАТУМ: 28.5.2025. року
ПО ОВЛАСЦЕНЮ ПОКРАЇНСКОГО СЕКРЕТАРА
ЧИСЛО: 002104135 2024 09419 009 001 000 001 од 4.7.2024.

ЗАМЕНЇК ПОКРАЇНСКОГО СЕКРЕТАРА,
Золтан Тот, с.р.

603.

На основи члена 16, 24. и 33. Покраїнскей скупштинскей одлуки о 
покраїнскей управи («Службени новини АПВ», число 37/14, 54/14 – 
др. одлука, 37/15, 29/17, 24/19, 66/20, 38/21 и 22/2025), члена 11. и 23. 
пасус 4. Покраїнскей скупштинскей одлуки о буджету АП Войво-
дини за 2025. рок («Службени новини АПВ», число 57/2024), у вязи 
зоз Законом о стимулацийох у польопривреди и руралним розвою 
(«Службени глашнїк РС», число 10/13, 142/14, 103/15, 101/16, 35/23, 
92/23 и 94/24), точки 2.1. Покраїнскей скупштинскей одлуки о Про-
грами потримовки за запровадзованє польопривредней политики 
и политики руралного розвою за Автономну покраїну Войводину 
за 2025. рок («Службени новини АПВ», число 57/24), Покраїнски 
секретарият за польопривреду, водопривреду и лєсарствo, приноши

ПРАВИЛНЇК
О ДОПОЛНЄНЮ И ВИМЕНКИ ПРАВИЛНЇКА О 

ДОДЗЕЛЬОВАНЮ СРЕДСТВОХ ЗА СОФИНАНСОВАНЄ 
ИНВЕСТИЦИЙОХ ДО ФИЗИЧНОГО МАЄТКУ 

ПОЛЬОПРИВРЕДНИХ ҐАЗДОВСТВОХ ЗА НАБАВКУ 
НОВИХ МАШИНОХ И ОПРЕМИ ЗА УНАПРЕДЗЕНЄ 

ПРИМАРНЕЙ ПРОДУКЦИЇ РОШЛЇНСКИХ КУЛТУРОХ У 
АП ВОЙВОДИНИ У 2025. РОКУ

Член 1.

У члену 4. Правилнїка о додзельованю средствох за софинан-
сованє инвестицийох до физичного маєтку польопривредних 
ґаздовствох за набавку нових машинох и опреми за унапредзенє 
примарней продукциї рошлїнских културох у АП Войводини у 
2025. року («Службени новини АПВ» 25/26) у заглавю таблїчки 
после словох: «Maксимална сума безповратних средствох» ше 
додава слова: «по инвестициї», а у таблїчки Активносц 1: Софи-
нансованє инвестицийох до набавки механїзациї у секторе овоц, 
грозно и хмель и опреми за защиту од хвильових нєпогодох и 
елементох яки потребни за садзенє продукцийних засадох овоци, 
грозна и хмелю шори 1.1. и 1.2 ше меня и вони глаша: 

1.1 мрежа, слупи и елементи за овоц 1.500.000,00 динари/1 hа 1.650.000,00 динари/1 hа

1.2. мрежа и елементи за овоц 900.000,00 динари/1 hа 990.000,00 динари/1 hа

а у шоре 4.1 после слова «орезованя» додава ше слова «опрема за орезованє». 

Член 2.

Правилнїк ступа на моц по обявйованю у «Службених новинох 
Автономней покраїни Войводини».

ПОКРАЇНСКИ СЕКРЕТАРИЯТ ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

ЧИСЛО: 002162038 2025 09419 000 000 000 001 04 020
ДАТУМ: 28.5.2025. року

ПО ОВЛАСЦЕНЮ ПОКРАЇНСКОГО СЕКРЕТАРА
ЧИСЛО: 002104135 2024 09419 009 001 000 001 од 4.7.2024.

ЗАМЕНЇК ПОКРАЇНСКОГО СЕКРЕТАРА,
Золтан Тот, с.р.

604.

На основи члена 16, 24. и 35.а Покраїнскей скупштинскей одлу-
ки о Покраїнскей управи («Службени новини АПВ», число 37/14, 
54/14 – друга одлука, 37/16, 29/17, 24/19, 66/20 и 38/21) и члeнa 11. 
и 23. пасус 4. Покраїнскей скупштинскей одлуки о буджету Ав-
тономней покраїни Войводини за 2025. рок («Службени новини 
АПВ», число 57/24), у вязи зоз членом 38. Закона о здруженьох 
(«Службени глашнїк РС», число 51/09, 99/11 – др. закон и 44/18 
– др. закон), покраїнски секретар за социялну политику, демоґра-
фию и ровноправносц полох, принєсол

ПРАВИЛНЇК
О ПОСТУПКУ И КРИТЕРИЮМОХ ЗА ДОДЗЕЛЬОВАНЄ 

СРЕДСТВОХ ПОКРАЇНСКОГО СЕКРЕТАРИЯТУ 
ЗА СОЦИЯЛНУ ПОЛИТИКУ, ДЕМОҐРАФИЮ И 

РОВНОПРАВНОСЦ ПОЛОХ ЗДРУЖЕНЬОМ ГРАЖДАНОХ 
ЗА ОБЛАСЦ СОЦИЯЛНЕЙ ЗАЩИТИ И ЗАЩИТИ ОСОБОХ 
З ИНВАЛИДИТЕТОМ, БОРЕЦКО-ИНВАЛИДНЕЙ ЗАЩИТИ, 
ДРУЖТВЕНОГО СТАРАНЯ О ДЗЕЦОХ И ПОПУЛАРИЗАЦИЇ 

ПРОНАТАЛИТЕТНЕЙ ПОЛИТИКИ У 2025. РОКУ

Член 1.

Зоз тим правилнїком ше ушорює поступок и критерию-
ми за додзельованє средствох Покраїнского секретарияту за 
социялну политику, демоґрафию и ровноправносц полох (у 
дальшим тексту: Секретарият) за финансованє реализациї 
програмох або за обезпечованє часци средствох хтори хибя за 
финансованє програмох од явного интересу хтори реализую 
здруженя гражданох у обласци социялней защити и защити 
особох з инвалидитетом, борецко-инвалидней защити у 2025. 
року, як и способ запровадзованя явного конкурсу за вибор 
програмох здруженьох гражданох и права и обовязки здруже-
ня гражданох чийо ше програми финансує, односно софинан-
сує.

Член 2.

Средства зоз члена 1. того правилнїку плановани зоз членом 
11. Покраїнскей скупштинскей одлуки о буджету Автономней по-
країни Войводини за 2025. рок («Службени новини АПВ», число 
57/24), у роздїлу 09 Покраїнски секретарият за социялну полити-
ку, демоґрафию и ровноправносц полох за реализацию програм-
них активносцох у рамикох тих програмох:

• Програма 0902 Социялна защита, Програмна активносц 
1015 Потримовка здруженьом гражданох за финансованє 
проєктох у обласци социялней защити и защити особох з 
инвалидитетом;

• Програма 0903 Фамелийно-правна защита гражданох, 
Програмна активносц 1006 Потримовка здруженьом за 
програми у обласци дружтвеного стараня о дзецох и за по-
пуларизацию пронаталитетней политики;

• Програма 0904 Борецко-инвалидна защита, Програм-
на активносц 1004 Потримовка здруженьом и нєвладо-
вим орґанизацийом у обласци борецко-инвалидней за-
щити.

Член 3.

Здруженьом гражданох ше средства зоз члена 2. того правил-
нїку додзелює за финансованє реализациї програми або за обе-
зпечованє часци средствох хтори хибя за финансованє програми 
и програмних активносцох и нєобходних функционалних розхо-
дох (у дальшим тексту: програма).

Член 4.

Средства зоз члена 2. того правилнїку мож додзелїц здру-
женьом гражданох хтори уписани до реґистру при компетентним 
орґану за програми хтори ше реализує на териториї Автономней 
покраїни Войводини.

Средства зоз члена 1. того правилнїку ше нє додзелює: физичним 
особом, индиректним хасновательом буджету Автономней покраїни 
Войводини, привредним субєктом и другим хасновательом чийо фи-
нансованє ушорене з актами хтори приноши або на нїх дава согласносц 
Скупштина Автономней покраїни Войводини або Покраїнска влада. 

Член 5.

Додзельованє средствох зоз члена 2. того правилнїку ше запро-
вадзує прейґ явного конкурсу хтори розписує Секретарият, най-
менєй раз у року, за тоти обласци од явного интересу:

1. обласц социялней защити и защити особох з инвалидитетом; 
2. обласц борецко-инвалидней защити; 
3. обласц дружтвеного стараня о дзецох и популаризациї про-

наталитетней политики.

Явни конкурс зоз пасуса 1. того члена ше обяви у явним глаш-
нїку хтори закрива цалу територию Автономней покраїни Вой-
водини и на интернет-боку Секретарияту www.socijalnapolitika.
vojvodina.gov.rs и порталу е-Управа.

Термин за подношенє приявох на явни конкурс нє може буц 
кратши як 15 днї по обявйованю явного конкурсу.

Член 6.

Явни конкурс зоз члена 5. того правилнїку облапя податки о акту 
на основи хторого ше розписує явни конкурс, обласц од явного ин-
тересу хтору ше стимулує або потримує, податки о висини вкупних 
средствох хтори ше додзелює по явним конкурсу, задаток хтори пред-
мет явного конкурсу и термин за його законченє, податки о кругу 
можлївих учашнїкох на явним конкурсу, способи и термини за подно-
шенє приявох на явни конкурс, критериюми и мерадла за оценьованє 
приявох, обовязну документацию хтору ше подноши ґу прияви, як и 
други податки хтори важни за запровадзованє явного конкурсу. 

Явни конкурс може облапяц податок о максималней суми сред-
ствох хтори ше додзелює здруженю гражданох прейґ явного кон-
курсу за одредзену обласц, як и податок о чишлє приявох хтори 
на явни конкурс може поднєсц здруженє гражданох.

Член 7.

Прияву на явни конкурс ше подноши на формуларе прияви чий 
змист утвердзує Секретарият (єден прикладнїк).

Ґу прияви зоз пасуса 1. того члена ше приклада тоту обовязну 
документацию: фотокопию потвердзеня о порцийним идентифи-
кацийним чишлє и фотокопию ОП формулара (оверени подписи 
особох хтори овласцени за заступанє), кратки историят здруже-
ня, потерашнї искуства на реализациї подобних програмох.

Член 8.

Нєблагочасни и нєподполни прияви, прияви хтори нє поднєс-
ли овласцени особи, прияви хтори нє поднєшени на предписаним 
фомуларе, як и прияви у хторих ше вимага суму хтора векша од 
предвидзеней – ше нє будзе розпатрац. 

Прияви подношительох хторим додзельовани средства у пред-
ходних двох запровадзених явних конкурсох Секретарияту, а зоз 
хторима розтаргнути контракт пре нєнаменково хаснованє сред-
ствох ‒ ше нє будзе розпатрац. 

Член 9.

Поступок явного конкурсу за додзельованє средствох запро-
вадзує комисия хтору формує покраїнски секретар за социялну 
политику, демоґрафию и ровноправносц полох, з ришеньом з 
яким ше утвердзує состав и задатки Комисиї хтору ше менує зоз 
шора занятих у Секретарияту.

Комисия зоз пасуса 1. того члена ма предсидателя и двох чле-
нох. Комисия на першей схадзки вибера предсидателя Комисиї 
хтори координує з роботу Комисиї и водзи схадзки. Комисия 
роби и одлучує у полним составе и о своєй роботи водзи запис-
нїк. Комисия одлуки приноши з векшину вкупного числа членох.

Члени Комисиї – по приношеню ришеня зоз пасуса 1. того 
члена – подписую вияву з яку потвердзую же су у предметним 
конкурсу нє у зраженю интересох. Кед под час поступку явного 
конкурсу спознаю же иснує можлївосц наставаня зраженя инте-
ресох, члени Комисиї о тим, без одкладаня, информую покраїн-
ского секретара, хтори поднїма потребни мири же би нє настали 
чкодлїви пошлїдки у дальшим поступку явного конкурсу.

Член 10.

Комисия преценює и вреднує програму здруженя гражданох 
применююци шлїдуюци критериюми, з додзельованьом одвиту-
юцого числа бодох:

1. По референцох програми за обласц у хторей ше реализує 
програму (вкупно найвецей до 30 боди):

• континуитет отимованя програми (до 5 боди);
• длужина тирваня програми (до 5 боди);
• число директних хасновательох програми (до 10 боди);
• можлївосц розвиваня програми и єй отримуюцосц (до 10 

боди).

2. По цильох хтори ше посцигує з реализацию програми 
(вкупно найвецей до 40 боди):

– доприношенє унапредзованю стану у обласци у хторей ше 
програму запровадзує (до 20 боди);

– за обласц социялней защити и защити особох з инвалиди-
тетом: доприношенє защити и унапредзеню социялно-еко-
номского и дружтвеного положеня, регабилитациї, соция-
лизациї и превенциї виключеносци особох зоз инвалиди-
тетом, особох у стану социялней потреби и особох хторим 
потребна окремна дружтвена потримовка;

– за обласц борецко-инвалидней защити: доприношенє защити 
и унапредзеню социялно-економского и дружтвеного поло-
женя, регабилитациї и социялизациї членох здруженьох бор-
цох, войнових воєних и цивилних инвалидох войни, членох 
фамелийох погинутих борцох и умартих войнових воєних 
инвалидох, як и доприношенє означованю значних датумох;

– за обласц дружтвеного стараня о дзецох и популаризацию 
пронаталитетней политики: доприношенє защити дзецох, 
унапредзеню дзецинскей творчосци, злєпшаню условий-
ох за задовольованє основних потребох дзецох и старанє о 
фамелиї, стимулованю народзованя дзецох и унапредзеню 
демоґрафского розвою и популацийней политики;

– доприношенє унапредзеню положеня цильней ґрупи (до 20 
боди).

3. По економичносци буджету, усоглашеносци буджету зоз 
планованима активносцами и иснованю софинансованя 
програми з других жридлох (вкупно найвецей до 30 боди):

• преценьованє економичносци буджету програми и усоглаше-
носци буджету зоз планованима активносцами (до 10 боди);

• висина вимаганих средствох у поровнованю з вкупним обся-
гом средствох на хтори ше явни конкурс одноши (до 10 боди);

• ступнень обезпеченосци власних средствох або средствох 
з других жридлох (до 10 боди).

Член 11.

Комисия составя прелиминарну лїстину вреднованя и ранґова-
ня приявох здруженьох гражданох на явни конкурс применююци 
критериюми зоз члена 10. тей одлуки, у чаше яки нє може буц 
длугши як 60 днї по виходзеню термину за подношенє приявох.

Лїстини зоз пасуса 1. того члена ше обявює на интернет-бо-
ку Секретарияту и учашнїки явного конкурсу маю право на 
пригварку и увид до поднєшених приявох и приложеней доку-
ментациї у чаше трох дньох по обявйованю.

Одлуку о пригварки учашнїкох явного конкурсу на лїстину 
зоз пасуса 1. того члена приноши Комисия у чаше 15 дньох по єй 
доставаню.

По одлучованю по поднєшених пригваркох здруженьох граж-
данох, Комисия составя предкладанє лїстини вреднованя и ранґо-
ваня приявох Здруженьох гражданох на явни конкурс хтору ше 
обяви на интернет-боку Секретарияту и доручує покраїнскому 
секретарови за социялну политику, демоґрафию и ровноправносц 
полох пре одлучованє о додзельованю и висини средствох.

Член 12.

З ришеньом хторе конєчне, покраїнски секретар за социялну 
политику, демоґрафию и ровноправносц полох у складзе зоз лик-
виднима можлївосцами буджету Автономней покраїни Войво-
дини, одлучує о додзельованю средствох и висини средствох, у 
чаше 30 дньох по обявйованю предкладаня лїстини вреднованя и 
ранґованя приявох здруженя гражданох на явни конкурс, на ин-
тернет-боку Секретарияту.

Ришенє зоз пасуса 1. того члена ше обявює на интернет-боку 
Секретарияту.

Член 13.

На основи ришеня зоз члена 12. того правилнїку, Секретарият 
и хаснователь средствох заключую контракт з яким ше ушорює 
медзисобни права, обовязки и одвичательносци контрактових бо-
кох, а насампредз: предмет програми, термин у яким ше програ-
му реализує, суму средствох, инструменти обезпеченя за случай 
нєнаменкового трошеня средствох хтори обезпечени за реали-
зацию програми, односно за случай нєвивершеня контрактовей 
обовязки – предмету програми. 

Хаснователь средствох, при заключованю контракту зоз пасу-
са 1. того члена, длужен – як ґаранцию порядного вивершованя 
своїх контрактових обовязкох – придац векслову вияву з бланко 
векслу и овласценьом и фотокопию картону депонованих подпи-
сох особох хторих овласцела дїловна банка, на дзень заключова-
ня контракту.

У случаю же хаснователь средствох нє виверши контрактово 
обовязки або их виверши часточнє, Секретарият виполнї векслу з 
вкупну суму пенєжного длуства хаснователя средствох на дзень 
виполньованя як «векслу з досцигнутосцу по видзеню», з клавзу-
лу «без протесту» хтору активує пре наплацованє. Секретарият 
ма обовязку врациц векслу здруженю гражданох по реализациї 
предмету контракту у цалосци кед ю нє вихаснує у складзе зоз 
пасусом 2. того члена.

Член 14.

Секретарият преноши додзелєни средства на основи контракту 
зоз члена 13. тей одлуки на рахунок здруженя гражданох – хасно-
вателя средствох у складзе зоз ликвиднима можлївосцами будже-
ту Автономней покраїни Войводини.

Член 15.

Средства хтори додзелєни по явним конкурсу, здруженя граж-
данох – хаснователє средствох можу хасновац лєм за наменки 
за яки су додзелєни и вони маю обовязку врациц нєпотрошени 
средства. Кед ше утвердзи же здруженє гражданох – хаснователь 
средствох по явним конкурсу средства нє хасновал наменково, 
Секретарият будзе вимагац врацанє пренєшених средствох зоз 
законску зацагуюцу камату хтору ше рахує од дня уплацованя по 
дзень врацаня додзелєних средствох.

Хаснователь средствох по явним конкурсу длужен буджетней 
инспекциї Автономней покраїни Войводини оможлївиц нєзавад-
зану контролу наменкового и законїтого хаснованя средствох по 
предмету контракту у здруженьох гражданох – хасновательох 
средствох.

Член 16.

Здруженя гражданох – хаснователє средствох по явним кон-
курсу – длужни по реализациї програми поднєсц звит Секрета-
рияту (наративни и финансийни) о хаснованю средствох на фор-
муларох хтори предписує Секретарият и у чаше яки утвердзени 
з контрактом. Ґу финансийному звиту ше доручує и кнїжководи-
тельну документацию з яку ше оправдує законске и наменкове 
трошенє пренєшених средствох хтору муша овериц особи хтори 
овласцени за заступанє, односно координатор проєкту.

Член 17.

Здруженя гражданох – хаснователє средствох по явним кон-
курсу – длужни у шицких явних публикацийох и при каждим 
обявйованю о програмох хтори ше финансує по явним конкурсу 
навесц же у їх финансованю участвовала Автономна покраїна 
Войводина, Покраїнски секретарият за социялну политику, де-
моґрафию и ровноправносц полох.

Член 18.

Тот правилнїк ступа на моц наступни дзень по обявйованю у 
«Службених новинох Автономней покраїни Войводини».

ПОКРАЇНСКИ СЕКРЕТАРИЯТ ЗА СОЦИЯЛНУ ПОЛИТИКУ, 
ДЕМОҐРАФИЮ И РОВНОПРАВНОСЦ ПОЛОХ

ЧИСЛО: 002386395 2025 99361 000 000 000 001 02 001
ДАТУМ: 28.5.2025. року

ПОКРАЇНСКИ СЕКРЕТАР,
Предраґ Вулетич, с.р.

Надпомнуце:

У тих «Службених новинох АПВ» ше нє обявює Окремну и Огласну часц, у складзе зоз членом 5. пасус 2. По-
країнскей скупштинскей одлуки о обявйованю предписаньох и других актох («Службени новини АПВ», число 
54/14, 29/17 и 12/18).

ОБЩА ЧАСЦ

ПОКРАЇНСКА ВЛАДА

599. Одлука о вименки Одлуки о поступку и крите-
риюмох за додзельованє средствох Покраїнского 
секретарияту за социялну политику, демоґрафию 
и ровноправносц полох за реализацию Програми 
унапредзеня социялней защити у Автономней по-
країни Войводини у 2025. року.

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

600. Правилнїк за розподзельованє средствох з Буджет-
ного фонду за розвой ловства АП Войводини за 
2025. рок;

601. Правилнїк за додзельованє средствох за правенє 
нових рибаловох и реконструкцию постояцих на 
териториї АП Войводини за 2025. рок;

602. Правилнїк о вименки и дополнєню Правилнїка о 
додзельованю средствох за софинансованє инве-
стицийох до физичного маєтку польопривредних 
ґаздовствох за набавку нових машинох и опреми за 
унапредзенє примарней польопривредней продук-
циї у статкарстве у АП Войводини у 2025. року; 

603. Правилнїк о дополнєню и вименки Правилнїка о 
додзельованю средствох за софинансованє инве-
стицийох до физичного маєтку польопривредних 
ґаздовствох за набавку нових машинох и опреми 
за унапредзенє примарней продукциї рошлїнских 
културох у АП Войводини у 2025. року.

ПОКРАЇНСКИ СЕКРЕТАРИЯТ ЗА СОЦИЯЛНУ 
ПОЛИТИКУ, ДЕМОҐРАФИЮ И РОВНОПРАВНОСЦ 

ПОЛОХ

604. Правилнїк о поступку и критериюмох за додзе-
льованє средствох Покраїнского секретарияту за 
социялну политику, демоґрафию и ровноправносц 
полох здруженьом гражданох за обласц социялней 
защити и защити особох з инвалидитетом, борец-
ко-инвалидней защити, дружтвеного стараня о дзе-
цох и популаризациї пронаталитетней политики у 
2025. року.

ОКРЕМНА ЧАСЦ

ПОКРАЇНСКА ВЛАДА

605. Ришенє о даваню согласносци на Правилнїк о ви-
менкох и дополнєню Правилнїка о нукашнєй орґа-
низациї и систематизациї роботох Дому за дзеци 
и младеж без родительского стараня «Споменак» 
Панчево;

606. Ришенє о даваню согласносци на Статут Дому за 
дзеци онєможлївени у розвою «Колїска» Суботица;

607. Ришенє о даваню согласносци на вименку и допол-
нєнє Програми роботи и на вименки и дополнєня 
Финансийного плану Центру за фамелийне змес-
ценє и усвоєнє Нови Сад за 2025. рок;

608. Ришенє о даваню согласносци на Закончуюци раху-
нок Педаґоґийного заводу Войводини за 2024. рок;

609. Ришенє о даваню согласносци на Правилнїк о вимен-
кох и дополнєньох Правилнїка о орґанизациї и систе-
матизациї роботох у Сербским народним театре;

610. Ришенє о даваню согласносци на Одлуку о розпо-
редзованю нєрозпоредзеного прибутку Ґаранций-
ного фонду Автономней покраїни Войводини за 
дїловни 2024. рок;

611. Ришенє о даваню согласносци на вименки Финан-
сийного плану и вименки Програми роботи Ин-
формативного центру за дїловну стандардизацию и 
сертификацию за 2025. рок;

612. Ришенє о преставаню роботи на положеню окончо-
вателя длужносци помоцнїка покраїнского секре-
тара за социялну политику, демоґрафию и ровно-
правносц полох;

613. Ришенє о поставеню окончователя длужносци по-
моцнїка покраїнского секретара за социялну поли-
тику, демоґрафию и ровноправносц полох;

614. Ришенє о преставаню роботи на положеню окончо-
вателя длужносци директора Служби за управянє з 
людскима ресурсами;

615. Ришенє о поставеню окончователя длужносци ди-
ректора Служби за управянє з людскима ресурса-
ми;

616. Ришенє о хаснованю средствох чечуцей буджетней 
резерви Покраїнского секретарияту за реґионални 
розвой, медзиреґионалне сотруднїцтво и локалну 
самоуправу;

617. Ришенє о хаснованю средствох стаємней буджет-
ней резерви Покраїнского секретарияту за реґи-
онални розвой, медзиреґионалне сотруднїцтво и 
локалну самоуправу;

618. Ришенє о хаснованю средствох чечуцей буджет-
ней резерви Управи за капитални укладаня Авто-
номней покраїни Войводини;

619. Ришенє о хаснованю средствох чечуцей буджетней 
резерви Покраїнского секретарияту за урбанизем и 
защиту животного штредку;

620. Ришенє о преставаню роботи на положеню окончо-
вателя длужносци подсекретара Покраїнского се-
кретарияту за реґионални розвой, медзиреґионалне 
сотруднїцтво и локалну самоуправу;

621. Ришенє о поставеню окончователя длужносци под-
секретара Покраїнского секретарияту за реґионал-
ни розвой, медзиреґионалне сотруднїцтво и локал-
ну самоуправу;

622. Ришенє о преставаню длужносци окончователя 
длужносци директора Дому здравя «Нови Сад» у 
Новим Садзе;

623. Ришенє о менованю окончователя длужносци ди-
ректора Дому здравя «Нови Сад» у Новим Садзе;

624. Ришенє о преставаню длужносци окончователя 
длужносци директора Институту за здравствену 
защиту дзецох и младежи Войводини;

625. Ришенє о менованю окончователя длужносци ди-
ректора Институту за здравствену защиту дзецох и 
младежи Войводини;

626. Ришенє о розришеню од длужносци окончователя 
длужносци директора Едукативного центру за обу-
чованє у професионалних и роботних схопносцох;

627. Ришенє о менованю окончователя длужносци ди-
ректора Едукативного центру за обучованє у про-
фесионалних и роботних схопносцох;

628. Ришенє о розришеню од длужносци окончователя 
длужносци директора Информативного центру за 
дїловну стандардизацию и сертификацию;

629. Ришенє о менованю окончователя длужносци ди-
ректора Информативного центру за дїловну стан-
дардизацию и сертификацию.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

630. Конкурс за розподзельованє средствох з Буджетно-
го фонду за розвой ловства АП Войводини за 2025. 
рок;

631. Конкурс за додзельованє средствох за правенє но-
вих рибаловох и реконструкцию постояцих у АП 
Войводини за 2025. рок;

632. Одлука о дополнєню Конкурса за додзельованє 
средствох за софинансованє инвестицийох до фи-
зичного маєтку польопривредних ґаздовствох за 
набавку нових машинох и опреми за унапредзенє 
примарней польопривредней продукциї у статкар-
стве у АП Войводини у 2025. року. 

ПОКРАЇНСКИ СЕКРЕТАРИЯТ ЗА РЕҐИОНАЛНИ 
РОЗВОЙ, МЕДЗИРЕҐИОНАЛНЕ СОТРУДНЇЦТВО И 

ЛОКАЛНУ САМОУПРАВУ

633. Явна поволанка єдинком локалней самоуправи зоз 
подруча АП Войводини за приявйованє проєктох за 
финансованє виробку технїчней документациї.

